
Триптих
Поэмӑсем



Ҫунатсӑр ҫилармань



— Эй, Дон-Кихот, чар чӑрсӑр лашуна, тархасшӑн! 
Вӑркӑнтарса мӑкалнӑ сӑннуна тусанлӑ ҫӗр ҫине, 
Тавралӑха сӑна... Айван-и эс е сӗмсӗр? Тарӑхатӑн 
Татах, ав, такама... Ҫанталӑкӗ, кур, кайнӑ кӗр енне. 
Карт! туртӑнса илет ҫил вӗрнӗҫем кив ҫилармань ҫуначӗ, 
Т ата ик-виҫӗ ҫаврӑм тӑвасла чӗриклетсе.
«Пӗр ҫӑкӑрлӑх пулин ҫӗн тырӑ авӑрасчӗ те... кӑнасчё»,— 
Темест-ши хресченле вӑл тӳрккесрех? Эс пур, ҫӗрет тесе, 
Ана ишсе-ватса тӑкасшӑн!

Пур Россинант сан — сӑхӑм мар, «йӗтреллӗ» экскаватор. 
Кирлех-и сӑнӑ та йӗнер, щит кирлӗ-и тата?!
Иш кив ҫилармане, хуҫ ҫунатне —  йӑлт вантӑр...
Эс рыцарь те — Дон-Кихотран айван-ҫке, тупата!
Ҫук, щитсӑр мар эс! — хурҫӑран, танк бронинчен, вӑл

ҫирӗп:
Тӳрре тухма пултарӑн ҫийӗнчех— пур директивлӑ

план...
Ҫӗр сӑн-питне ҫамрӑклатма сана вӑл панӑ ирёк,
А нчах эс аркататӑн илеме...
—  Чим, сӑмахна суйла!
Мӗн никӗсне хыватпӑр?!

Ҫӗн хуласем, ГЭСсем ӳсеҫҫӗ мар-и улӑпла?
Я лта та чул ҫуртсем тума пуҫларӑмӑр — хӑвах куратӑн. 
Мёскер вӑл, ҫилармань?! И ртет ун вӑхӑчӗ — ишер апла...

Епле завод ҫунат сарать кунта —■ вӑл кирлё, вал —
упрантӑр.

Кивви хӑрса ҫӗр пулмасан, ҫӗнни те ҫуралаймӗ:
К у —  диалектика. Пӗлетён лайӑх эс ҫакна.
— Пёлетёп те... Анлан: кивви — ҫӗннин шур ҫӳҫлё

амӑш.
— К у — чӑн пуль те... М ай ҫук чакма:
Пит васкатать Г Е Н П Л А Н ...
А к  экскаватор сӑннине ҫёклерӗ те хаяррӑн
Йётри хупларё хёвеле, сулланчё те — ӳкет ҫунат ҫине!..
Тен, хам эп Дон-Кихот? — ҫухӑрашатӑп:
— Ирсёр, чарӑн!
Ҫёр кисренет. Илтетёп ҫунатсен шӑмми хуҫӑлнине... 
Эп — Дон-Кихот... Эп — сӑнӑсӑр. Эп — щитсӑр...

Эп —  лашасӑр. 
Тата... айван пит! Мӗн т ӑ в а с ? — тӑратӑп, пуҫ усса: 
Чӑнах, мёскер вал, ҫилармань?— лаҫҫи те ун шӑв-шавсӑр, 
Ш ӑлтӑртатмасть шалта алтан е валакран юхса 
Тухмасть ыр шӑршлӑ ҫӑнӑх ярӑмӗ...

Х уҫать, ватать йётре ҫунатсене шеллевсӗр:
Ёнер илемлёскер — ёренкёсӗр купа, тусан пулать паянЕ. 
Ҫённин ҫут сӑнарне асӑрхасан, хавасланатӑн эсӗ.
Кивви арканнине курсан, ҫухатусен ыратӑвне туян. 
Асаилӳ асамлӑхён вӑрттӑнлӑхне эп, тен, уҫаймӑп:
Тахҫан пулса иртни хӑш чух тухать ман куҫ умне. 
...Аларманне ҫаврать инке. Картишёнчи ачи-пӑчи

выҫах-мён:
Пӗри — хӑй чӑмӑрне ёмет, тепри — ҫӑка ҫулҫи пек

ывӑҫне
Пухать пускурӑк «чӑкӑчӗ», ҫимесӗр...
—  Эй, алармань, пӗр ывӑҫ тырӑран пасман кӗрпе эс

авӑрт,—
М ӑкӑртатать хёрарӑм... Аларманё, выҫӑскер, шӑлне

ҫиет...

«Пӳлме урайӗ шултӑрканӑ — ҫапрӑм савӑл»,—
Ю рлать ун упӑшки, Тӳсмен. Вӑл — ятсӑр ҫын, «ие»... 
Арман хуҫи пуян Аттайӑн ҫӗнӗ ҫиларманӗ 
М ӑраннӑн та мӑнаҫлӑн хӑлаҫланать ҫунаттипе сӑрт

тӳпинче.
«Сӑра курки пек куҫлӑ ҫӑмламас шуйттанӗ»
Таш лать пуль кӑруҫҫей пек ҫаврӑнан чулсем ҫинче,
Вара — чӑмать пуль мӑк айне яхӑлтатса 'вӑл...
Ухмах Урттем, ялти «усал», пӗр пӑт кӗрпешӗн 
Чӗлхесӗр ачине арман айне лартма килӗшнӗскер, 
Сенӗкӗпе ҫунатсене юнать...
Улать хӑй кашкӑрла, шала кӗресшӗн.
АрМанҫӑ йыттипе вӗсилетет:
—  Хӑрхам, ӗскер!
Хӗрсе пырать лаҫра тӑр-кӑнтӑрла шӑв-шавлӑ ёҫкӗ. 
Хутран-ситрен илтӗнкелет «вашплохороть» сӑмах.
Арман хуҫи-ши е хӑни ун питӗ вӗҫкӗн? —
Ҫухӑрашать:
— Ю нпа ҫӑрсан, ҫиеп хуран ҫӑмах!
Эп — хто? Эп — хаспатин, кӗрешӗн!..

Таҫта, ял вӗҫӗнче, ула пуҫлать выҫ анчӑк.
Яра парать юрра арман хуҫи — каппайчӑк,
Пуян Аттай:

Эх, пурнагпӑр пурнӑҫне,
Хаспатин!
А вӑртатпӑр тыррине,
Хаспати!
К ӑлтӑр-кӑлтӑр арманне,
Хаспатин,
Х амӑр лартнӑ сӑрт тӑрне,
Хаспати!
Эпир ҫиер ҫӑкӑрне,
Хаспатин.

Чухӑн хыптӑр хывӑхне,
Хаспати.
Ҫак ҫӗр ҫинче кам хуҫа,
Х аспатин?
Эсӗ, эпӗ —  хамӑр ҫав!
Хаспати...

Кив ӗмӗр ҫилӗ ҫавӑрать ҫунатсене ӳркевлӗн.
Ҫурӑксене вӗҫсе кӗрсе, ӳхлет, чӗлхесӗрскер.
Пуян А ттайӑн пурнӑҫӗ пырать пулас йӗркеллӗ —
Л аҫра трон ҫинчи пек ларать, сӑра-эрех сӗрсе.
Ун арманҫи — куштан Ш ӑрка,— тиек тилли, кӗҫҫе пит,— 
М ён чул саппун ҫыххи татман кунта вӑл сӗм-ҫӗрле... 
Ю т арӑмсемшӗн, инкесемшӗн ун чӗлхи пит ҫепӗҫ —  • 
Пӗр чӗптӗм ҫӑнӑхшӑн ҫынна сутать вӑл сӗмсӗрле, 
Пӑхӑнмасан — тиек айне тӗркелӗ...

А к  халь те вӑл — пӗр «путеке» пӑвса ҫӗкленӗ кашкӑр— 
М ӗлке пек шурӗ йӑвине: хуҫи кӗтет «парне».
Ҫулти А ттай вӑйран кайсан, Ш ӑрка ирччен хӑй ашкӑнӗ... 
Мӗн тумӗ кайӑк, чӗпписем карсассӑн ҫӑварне?!—
Ш ӑлне ҫыртать, тӳсет хӗрарӑм... Выҫлӑх, арман чулӗн, 
Чысран-ятран тӑвать-ҫке хывӑх, тултарать миххе... 
Тумхахлӑ, пылчӑклӑ та пӑрлӑ намӑс ҫулӗ!..
«Ҫак тертлӗ пурнӑҫ пырӗ-ши, ҫынсем, ёмӗрлӗхе?!»— 
Тесе ан мӑкӑртат, ан кӑшкӑр...

Ҫӑвар уҫсассӑн — ҫийӗнчех сана шантарӗ тӑллӗ. 
Сӑнчӑрсемпе чӑнкӑртатса эс тӗнккӗн Ҫӗпӗре.
Унта (чӗрех юлас пулсан!) ӑнланӑн: пулӗ тӑвӑл!
Тинех эс тупӑн хӑв ҫулна —  вӑл пулӗ ӗмӗре...
Нихҫан та чӑнлӑх ҫутине ҫын ҫутайман асапсӑр, 
Кӗрешӗве ҫӗкленеймен ӑс, чун пиҫёхиччен.
Чӑваш  та, ӑстӑн ҫӳпҫине уҫма хевте пухсассӑн,
Т ин  илтнӗ вӑхӑт чӗнӗвне... Анчах унччен 
Вӑл пулнӑ суккӑр, чухӑн, тӑлӑх.

Анчах унччен... тискер Аттайӑн кивӗ ҫиларманӗ 
Х ӑратнӑ ял ҫыннисене каҫхи ӑнланайми шӑв-шавсемпе. 
Урттем ачи ҫӗр айӗнчен асаплӑн ҫухӑрман-и?
Пырса кӗмен-и ют унта тарланӑ утсемпе?
Ҫарапакка «пирӗштисем» каҫ-каҫ хӳхленӗ имӗш,
Ҫунат ҫинче аташнӑ-мӗн такам хӑрӑлтатса...
Те чӑн ку, те суя —  мӗн илтнине йӑлтах асилмӗн.
...Пӗр пӑлхавра ҫав ҫилармань каять тёпрен ҫунса. 
Аттайпала Ш ӑркан шӑмми те юлайман-мӗн...

Ун хыҫҫӑн уйкилсем (Уйкил — ҫав ялӑн ячӗ)
Ты рра аларманьпе ҫех авӑртнӑ, вӑрҫса та тарӑхса.
Ҫав аллӑ ҫухрӑмри Варлам хуҫа патне каять-и 
Хресчен ик-виҫӗ пӑтавкка тырришӗн, тар тӑкса?
Пӗрин пур килӗ, тепӗрин — сулмаклӑ тӑн-тӑн кисӗп, 
Вӗсемпеле те тинкӗлелӗхех пулать тӳме.
Ҫапах та ултура юррисӗр-шӑкӑрккисёр 
Хресчен пурнайӗ-ши? — хуплу, кулачӑ пӗҫерме 
Ш ур ҫӑнӑх кирлӗ пулаканччӗ...

Ҫӗн ҫилармань лартас тесен те — ҫук укҫи-нухрачӗ 
Уйкил хресченёсен енчёксенче: пырать «ерман вӑрҫи». 
Патша пулӑшасса кӗтекенсен те ушкӑнӗ сайралчӗ.
«Долой самодержавие!» — вулать каҫ-каҫ ял тимӗрҫи, 
Чухӑнсене лаҫ хӳтлёхне пухса. Учителе ак тытса кайрӗҫ. 
Упа тустарнӑ кӑткӑ тёмилле тавралӑх лӑпкӑ мар.
Ялти «хвилосӑх», библи вулакан тияккӑн Каврӑҫ,
Сарать «тӗнче пӗтет!» текен усал хыпар.
Ана «Ҫветтуй Кавруҫҫи» ят параҫҫӗ...

Пасарсенче, хупахсенче, йӳн хак хурса, сёнеҫҫӗ 
Медаль, чыс, турӑш, ӗненӳ — йӑлт сутӑнать-ҫке халь.
— Арканчё Руҫ,— йёрет пӗри.— Пророкёсем суеҫё... 
Хресчен ун еннелле сурать: — Ан чакӑртат, ҫухал!
— Эппин, чӑнах тӗнче пӗтет?!

— Пӗтин!
—  Ёҫер-ха.
— Намӑс!..
—  Ёҫер те — юрлама пуҫлар хресчен шӑпи ҫинчен...
—  Ҫук! Самана кун пек тӑрсан, тек шӑппӑн пурӑнаймӑн! 
Ы р хыпарсем те ҫиткелеҫҫӗ-ха... енчен-енчен...
— Мӗнле ҫынсем хупахсенче сӳнеҫҫӗ!

А нчах та— «Коммунизм мёлки шӑвать Европа тӑрӑх!..» 
Цех шавӗнче, тӗрмесенче те пыйтлӑ окопра 
Ҫӗнни тӗвёленет, ӳсет... «Кӗрешӗве кар тӑрӑр!»—
В. Ленин халӑха чӗнет ҫурхах пек хаҫатра.
— Эй, ҫӗтёк-ҫорӑк! — кӑшкӑрса кӗрет «кахвать

тутарӗ»,—
Ҫынсем каларӑш, большевик,— Уйкил хутлӑхёнчен. 
«М аття» парсассӑн, хресчене вӑл йӗп, тӳме тыттарё, 
Л истовкӑпа чёрке-чӗрке... Х ӑй  вӑрттӑн, хӑлхинчен, 
Систерӗ: «Ҫывхарать, юлташӑм, тӑвӑл!»

— Эй, ҫёнелӳ пуҫланнине сиссе, чӑваш, ҫуп алӑ! —
Вёҫет ҫунатлӑ пёлтерӳ мӑн А тӑл  тӑрӑхне:
«Ҫапса антарнӑ патшана!!!» Ы тти — йӑлтах-ҫке паллӑ. 
А пла, туссем, сӑвӑлар мар ҫӗршыв историне.
...Уйкилсене ҫунат парать кёрлевлӗ револю ци—
Кётме пуҫлать хресчен ырра вӑраннӑ ӑстӑнпа.
Чӑваш ачи букварь вулать: «Мы — не ра-пы. М ы—

лю-ти».
Ҫырать истори ҫёнӗ эпосне час-час вёри юнпа. 
Республика вутра та... шанчӑклӑ малашлӑх.

...Иртсе каяҫҫӗ юнлӑ тӑвӑлсем. Сухаланать «нуша
йӑранӗ».

Тёвёленет, тёрекленет колхоз ҫёр киллӗ Уйкилте.
Ик-виҫ ҫултан, кӗлет-пӳлмесенче тырри кӑшт пулнӑран-и, 
«Лартасчё ҫилармань» чёнӳ чӗлёмсене чёртет.

— Лартасчӗ... Вӑй ҫйте?. Анчах платникёсем ӑстайсӑр. 
Ю тран чӗнес — тӳлес пулать чылай нухрат-укҫа...
— Пур имӗш Тӳрпӳлек енче курпун ҫын, ӑсха Тайӑр. 
Тен, килӗ...

— Мӗн калан, правленири хуҫа?
—  Чӗнсе пӑхсан, юрамӗ-и?
Эрне иртет. Л ав таврӑнать. Анчах вӑл темшӗн пушӑ... 
Лавҫи, ӗшеннӗскер, кулать утне тӑварнӑ май:
—  Еҫ майлашать. Асти паян хӑйрать-ха пуртӑ...
Ҫуран пыратӑп, тет. Виҫ талӑкран ҫитет — утас пулать

самай.
...Виҫ талӑкран курпун мучи укӑлчана шаккарӗ. 
М ӑкӑртата-мӑкӑртата юсарӗ те кивелнӗ алӑка—
Я ла кӗмесӗрех сӑрт еннелле васкарё...
К аларӗ председатель:
— Чупӑр. Ҫӑкӑр кушӗ...

С ӑрт тӳпине ҫитсессӗн, Тайӑр кӑшт, пӗр ӑстрӑм, канчё 
Йӗсленӗ чӗлӗмне тивертнӗ хыҫҫӑн хӗмлӗ ӑввипе.
Куккуклӑ алшӑлли ҫинчи шур кулачча тутанчӗ те 
К аларӗ:— А н тӑкӑр тӑварне... Тутӑхтарать пуртта... 
Тӗтре... йӗпе...
Унтан, тӑрса: — Ҫич кӗреҫе, пӗр кисӗп,— лӑпкӑн хушрӗ.
—  Ҫӗн вырӑна лартас... А ча шӑмми ҫинче 
Йӳҫенкӗ пулӗ ҫӑнӑхӗ... Кулаччӑр кӑшт ҫех куштӑр — 
А рман айне ӑна хурар. Ёлӗктерех Чӑваш ҫӗршывӗнче 
Ача лартса хӑвараканччӗ...

—  Кисӗппӳпе тӗнкке-ха ман тавра, тӑванӑм...
Мучи, ҫерем ҫине выртса, итлерӗ те ҫӗре:
— Чул пур... Ҫӗр анас ҫук... А рман лартма аван пек,— 
Текелесе кӑшт кулчё:
—  Уҫӑр-ха сар пичкёре...
Пӗр алтӑрне,—  йӑли ҫапла,— Ҫӗр-амӑшне ёҫтерчӗ.
Х ӑй  ӳпӗнтерчӗ теприне:— Ёҫ пытӑрччӗ ӑнса!

Ҫӗр хуҫисен чунне ҫак самантра ан ертӗр эрлӗк —
П ӗр алтӑр кашнине хӑй пачӗ вӑл ӑсса,
Вара —  сӑпайлӑн какӑрчё, тӑраннӑн...
—  Х аль пичкӗре валак умне антарӑр — пултӑр хӳтӗ. 
Унтан кӗреҫепе йӗр турӗ.
—  Вырӑн пултӑр ҫак...
—  Эсир, ҫыртма йёмсем, мучи валли ӑсталӑр ӑшӑ хӳшӗ. 
Ик-виҫ кашма та типӗ утӑ хатӗрлӗр каҫа...
Ы ран ниме тӑвар — пура тени ҫӗклентӗр хӑвӑрт. 
Ҫанталӑкӗ аван тӑрать. Тӑрне лартасчӗ ҫумӑрччен. 
Тӗнче улт енлине, тӑванӑмсем, пӗлетӗр хӑвӑр—
П ура та пултӑр ултӑ йӳнлӗ... Х амӑн ӗмӗрте 
Эп тӗнчене тӑвӑрлатман, илтсен те хӳхӗ...

—  Эй, нимене!! — йыхрав яла шуҫӑмпалах вӑратрӗ.
С ӑрт тӳпине кӗшӗлтетсе хӑпарчӗҫ уйкилсем.
Кӑмӑлӗсем ял ҫыннисен — ҫанталӑкне кура-тӑр:
Вӗсем кун пек хаваслӑ пулнӑ пуль, тен, туй килсен... 
Пӗренесем, йӗсрен шӑратнӑ пек, туратсӑр, тӳрӗ.
Х уппи шуратӑнать аван — чутла та ырала.
Эртелпеле ӗҫ тӑвакан этем епле вӑл йӳрӗк! —
П ур пултарулӑх ӗҫҫыннин! Кунҫулӗ ырралла 
К айни ак ҫӗннине ҫуратрӗ.
Вӑл ӑмӑрту. А ста ӗҫлевҫӗн пур чунра ыр туйӑм:
Ёҫе вӑл тӗплӗн, ҫынсенчен малтан тӑвасчӗ, тет.
Тепри илемшӗн пуҫ хурать — ун «аллине» эс уйӑрӑн: 
Вӑл тунӑ ӗҫ чун-чӗрере хавхалану чӗртет.
Киревсӗрсем ахальтен мар хӑш чух вутра ҫунтарнӑ 
Илем вӑрттӑнлӑхне ӑнкарнӑ чӑн-чӑн ӑстана.
Сӗм авалтан ун ӗҫӗ тарлӑ, ҫӑкӑрӗ тӑварлӑ...
Упрайӑн-ши, этем, эс унсӑр хӑвӑн ӑстӑнна?
Тен, сӑхӑмран та пулмӑн уйрӑм...

...Ю ратнӑ Т айӑр  хӑй ӗҫне. Пулман ун ни пуянлӑх,
Н и  тур лаша, ни аслӑ ҫурт... Ёҫ хатӗрне илсе,

Ҫӳренӗ вӑл «тӗнче касса». Ана пуҫ тайнӑ ялӑн 
Часах ҫӗкленнӗ ҫилармань. Ытарайми илем 
Упранӑ унӑн кӳлепи — пури, тӑрри те йӳнӗ.
К ӑра ҫиле юратакан ҫунат ҫаврӑмӗсем вара 
Хресчен чунне хускатнӑ, ҫутӑ шанӑҫ кунӗ.
Чӑвашшӑн символ пулнӑ ҫилармань... Килсессӗн йывӑра, 
Тӗнккенӗ унӑн сулхӑнне, уя вӑл...

Чӗлӗмӗнчен шевле сапса, кунта ирччен те ларнӑ. 
Ҫиларманьпе вӑл танлаштарнӑ хӑйӗн халӑхне.
Ун эрлӗклӗ шӑпи пирки пӑшӑрханма пуҫланӑн,
Пикеннӗ вӑл уҫса пӑхма пуласлӑх алӑкне.
Мӗскер вӑл илтнӗ-ши унта? Мӗскер унта вӑл курнӑ? 
Илемлӗ ӗмӗт тӗнчине? Тен, паянхи куна...
Тен, урӑх юрӑ-кӗвӗсем... Унта, тен, тӑвӑл урнӑ,
А рман ҫунаттине ватса?.. Тен, лӑпкӑ ҫил ҫынна,
Х ӑй ыйхине чӗнсе, питрен ҫуланӑ...

Каҫ-каҫ, ҫунат вӗҫӗсенчи ҫӑлтӑрсене сӑнанӑн,
Тӗнче вӗҫсӗрлӗхне путса, пат татӑлнӑ ҫын шухӑшӗ

час-час...
Вӑл тӗлӗннӗ темрен, темрен хӑранӑ та... Тискер сӑнарлӑ, 
Ялан улшӑнакан инҫет чӑвашшӑн хупӑ пулнӑ-ҫке пачах. 
Ҫавна курах, тен, шӗвӗр тӑрӑллӑ пура ҫӳле ҫӗкленнӗ: 
Вӗҫеймесен те ҫунатсем ун пулнӑ ӗмӗртен.
Ҫавна курах чӑн-чӑн арман пури улт йӳнлӗ, енлё...
Ват Т айӑр тунӑ армансем чи ырӑ ӗмёте 
Хӑйсен кӳлепинче ялан упранӑ...

Анчах ҫӗртен те уйрӑлман нихҫан асамӑҫ Т айӑр — 
Н имрен хакли ӑсташӑн пулнӑ ҫӑкӑр, ҫын, илем. 
Сӗрӗмлеймен нухрат янравӗ, йӑпӑлти мухтавӗ 
Ун тӑрӑ ӑстӑнне: ӑста, мӑнаҫлансан,— вилет!.. 
Хресченпеле пёрле вӑл ҫинӗ, сӑрине те ӗҫнӗ,
Й ӑваннӑ пӗр йӑран ҫине, нуша мӑйран пӑвсан.

А н пӗттӗр ҫӗр ҫинче пултаруҫсемшӗн ӗҫ ҫех!
А рман тени вӑл авӑрӗ, тырри ӑнса пулсан...
П уртта та мӑкатман хальччен ыр ҫыннӑн тавӗ.

...Хӗрсе пырать ӗҫ нимере. Турпас шӑршиллӗ шӳчё. 
Ҫӗкленнӗҫем илемленет улт йӳнлӗ сар пура. 
Пӗренесем хӑпартнӑ чух кирлех-ҫке килӗшӳ те — 
А пла-тӑк, тӑратар ҫума вӑй паракан юрра.

Х ивре явнӑ вёренне,
И-й-йе-ех! 
й ӑпӑр-япӑр  пӗрене,
И-й-йе-ех!
А йтӑр ҫӗклер ҫӳлелле,
И-й-йе-ех!
Х арӑс — юрӑ кӗввилле,
И-й-йе-ех!
Ҫак пӗрене йывӑр-и?,
И-й-йе-ех!
Ҫутӑ тёнче тӑвӑр-и?
И-й-йе-ех!
П ура лартма вырӑн пур...
И-й-йе-ех!
Вилсен, выртма шӑтӑк пур...
Эх!

— Эй, сӳттеней! Чакак хӳри — чёлхӳ! Ҫапла-и 
Ю рлаҫҫӗ халь, ҫён пурнӑҫ пуҫлансан?!
Пӗл: уйкилсем ялан юрланӑ пит те лайӑх—
Н икам та шыв сыпса ларман, екки куссан.
Пӑрах-ха кивё юрруна кив пӗвене — кӑшт шӳтёр!..

— Т ӑварлатать юрра мунчасӑр тухас тарӗ,—
Т ет лӗкӗрти Л ёркке мучи. Х ӑй  ҫийӗнчех хастаррӑн 
Пуҫлать ҫён юрӑ.

— Тӳсмен кӗчӗ эртеле.
— А в, епле?!
— Тӳсмен пӑтӑ ҫикелет!
— А в, епле?
— Тӳсмен хывнӑ ашшӗне...
— Ав, епле!

— Кутӑн кӳлнӗ лашине...
— Ав, епле?!
— Кӳлсе курман ёмёрне.
—  А в, епле?
— Чӳлӗк тунӑ чӗлпёрне...
— Ав, епле?!
— Тӑхӑнтарнӑ хӑмӑтне...
—  Ав, епле?
—  Эртел лаши хӳрине...
— А в, епле?!
—  Лаши тапнӑ Тӳсмене!
— Ав, епле?!
—  Тин ӑс кӗнӗ Тӳсмене...
— Ав, епле!

Тӳсмен кулать... Чӑнах, мӗнле тӑван йыша ҫилленӗн 
А на «ие» темест никам. Вӑл — ҫын, колхоз ҫынни! 
Вӑл вӑйлӑ ушкӑнпа чухне. Ун кӑмӑлӗ ҫёкленнӗ! — 
Ана ҫуратнӑ ҫӗнӗрен ыр амӑш пек ҫӗнни.
Аттайпала Ш ӑрка йӑхне манса кайман вӑл пурпёр. 
Нихҫан та манмӗ! — чӗринче пирченес ҫук суран... 
Ҫурхи шывсем пӑр ватнӑ пек, ӑна колхозлӑ пурнӑҫ 
Х ӑтарчё чухӑнлӑх тесе ят панӑ тыткӑнран.
Х аль ҫавӑнпа Тӳсмен ёҫлет, виҫ ҫын ӗҫленӗн!

Курпун ӑста пура тавра утса ҫӳрет мӑнаҫлӑн. 
К артать, ҫырать, шитпе виҫсе. Унтан тытать сава. 
Чӑнах, асамӑҫ вӑл кунта, чӑнах, кунта вӑл аслӑ —
Вӑл хушнине кашни итлет, вӑл хушнӑ пек тӑвать.



Пурасене тӳрех мӑкланӑ Т айӑр хӑть хӑҫан та —
Пӗрре те йӑнӑшса курман! Проекчӗ ун асра:
Пичет те пуснӑ, чертежсем те — пурте, пурте янтӑ! 
Ш икленмӗ тушь пӑсӑласран е хучӗ «ҫӑтасран»... 
«Инстанцийӗ» те ун пӗрре, пӗрре ҫех «влаҫӗ»...

А ттайпала Ш ӑркаш ӑн мар — хӑй пек ӗҫчен ҫынсемшӗн 
Тӑвать-ҫке Тайӑр арманне! Ҫавна туйса-и, тен, 
Х авхаланса ӗҫлет ӑста. Т ата васкать вӑл тем-тёр.
Хаш  сывласа, калать хӑш чух: «Эх, ӗмӗрӗм иртет... 
Т ата ик-виҫӗ ҫилармань куҫ курнӑ чух лартасчё.
А к пуртӑ хыҫҫӑн наструкпа пуҫларӑм якатма.
Туйми пулатӑп йывӑҫа... Х евте хӗлхемӗ тарчӗ...
Эх, вӑхӑтсӑр пуҫларӗ манӑн пурттӑм мӑкалма!
Касас кӗрешӗм те ҫинҫе-шим...»

...Ҫывхарчӗ кёр. Кӗскелчӗ кун. Каҫ-каҫ шуралчё курӑк. 
Пилеш хунарӗсен ҫути ҫул пачӗ сив ҫиле.
К артан-картан вӗҫсе иртет —  тӑрна-и, кайӑк хур-и— 
Ҫунат хускатнӑ пӗлётрен шур мамӑк вёҫкелет.
Колхозлӑ ял ҫаплах ӗҫре: юр лариччен мӗнле те 
Х ута ярасшӑн армана Уйкил хресченёсем.
К ӑркка пёсехи пек тулли пӳлми тата кӗлечӗ.
Пит кирлӗ ҫӑнӑхё, кёрпи: туя, ав, чёнессе 
Кётеҫҫӗ ват ҫынсем, ӗнеркелеҫҫё юрӑ.

Вӑштӑр-вӑштӑр ҫил вӗрет,
Ю рлӑ-пӑрлӑ ҫил вӗрет,
Ай, вӗрет.
Сакӑр ҫунат ҫаврӑнать,
Вунӑ ҫунат ҫаврӑнать,
Ай, ҫаврӑнать.
Уйкил ҫынни мӗн тет-ши,
Уйкил ҫынни мён тет-ши,
Ай, мӗн тет-ши?

Ш урӑ ҫӑнӑх шур юр мар,
Ш урӑ ҫӑнӑх шур юр мар,
Ай, шур юр мар.
Нихҫан ҫуман тӳперен,
Нихҫан ҫуман тӳперен,
Ай, тӳперен...
Уйкил ҫынни мӗн тет-ши,
Уйкил ҫынни мӗн тет-ши,
Ай, мӗн тет-ши?

Арман чулӗ пысӑкӑш,
Арман чулӗ пысӑкӑш,
Ай, пысӑкӑш 
Ю махра ҫех кулачсем,
Ю махра ҫех кулачсем,
Ай, кулачсем...
Уйкил ҫынни мӗн тет-ши,
Уйкил ҫынни мӗн тет-ши,
Ай, мӗн тет-ши?

Чӗрне хури пӗчӗкӗш,
Чӗрне хури пӗчӗкӗш,
Ай пӗчӗкӗш
Ывӑҫ ҫинчи тыр пёрчи,
Ывӑҫ ҫинчи тыр пӗрчи,
Ай, тыр пӗрчи...
Уйкил ҫынни мӗн тет-ши,
Уйкил ҫынни мӗн тет-ши,
Ай, мён тет-ши?

Пиҫет ҫунат валли хӑма пӑс ӑшӗнче виҫ талӑк 
Унтан типет вӑл мунчарах тата пӗр виҫ эрне.
В ара пулать ҫӑп-ҫӑмӑл, ҫирӗп —  пур тӑвӑла чӑтмалӑх... 
М учи пит шеп пӗлет майне, туять вӑл виҫене!
А к ултура, тёпек, йӗке —  ытти те пулӗ хатӗр:

Л аҫ ӑшёнче пӗр вёҫӗмсӗр вӗҫет, кусать турпас.
...Иртет пӗр уйӑх ытларах. Пур ялйыша пухать те 
Мучи ҫунат вӗҫёпеле ҫил кассине тупать!
Ҫак саманта кӗтмен-и халӑх?!

Хускалчӗҫ ҫӑмӑл ҫунатсем! А к ҫаврӑнма пуҫларӗҫ!
Таҫта — шалта — ш ӑлтӑртатса юрларӗ шӗтӗрнек. 
Кӑшкӑрашаҫҫӗ савӑннӑ ҫынсем:
—  Х а, кайрӗ! Кайрӗ!
К аларё Тайӑр:
—  Сылтӑма кӑшт ҫаврӑр-ха тӑрне.
Унтан вӑл кёчӗ те шала — урлуҫҫие куҫарчё.
Чул тытӑнчё кӗмсёртетме, ш ӑлтӑртатать алтан.
Мучи пёрме вулашкине шӑлтӑрмапа уҫать те — 
Таш ла-таш ла юхать тырри сар пӗрмерен, шалтан. 
А к-ак хёвел пайӑркипе ҫуталё ларӗ!

Часах валак хӑвӑлёнчен юхма пуҫларӗ ҫӑнӑх! —
Н имрен те хаклӑ ҫак самант хресченшӗн, кам пёлмест!— 
Епле вӑл ӑшӑ та ҫемҫе... Унран пулать-ҫке ҫӑкӑр!!
Мучи ун юхӑмӗ ҫинчен темччен куҫне илмест.

Кӑштах шӑлтӑрмана пӑрать: шултра-ха, пултӑр вётӗ. 
Ывҫи ҫинчи шур ҫӑнӑха тирпейлӗн астивет,
С ӑтӑркалать пӳрнисемпе... Пӗрчи лекмест пек ёнтӗ. 
Итленё майӑн арманта ҫуралакан кӗвве 
Илемлён ҫуталма пуҫлать мучийён сӑнӗ.

Вара тинех ыттисене арман ӑшне чӗнет те,
Пусма ҫине ларса, сӑнать ҫынсен савӑнӑҫне...
Хальччен ялан вӑл кӑмӑлё ҫемҫелнине ҫӗнетчё,
Х аль... ҫӑнӑхланнӑ ҫаннипе шӑлса илет куҫне.
Унтан, тӑрса, чӗнет:
— Ҫӗр ҫул ҫак ҫилармань ёҫлетёр- 
Илтетӗр-и, епле хаваслӑн вӑл кӗрлет-сёрлет!..

...Ҫапла пӗрремӗш пилӗкҫуллӑх стройкине вӗҫлерӗ 
Ҫав кун мучи колхоз йышӗпеле пӗрле.
Ҫакна асра тытмастпӑр пур чухне те...

...Ялта ҫӑхан кранклатиччен ҫула та тухрӗ Тайӑр,
Х ура тӑла кутамккине курпун ҫине хурса.
Ҫӗн ҫилармань тӗлне утса ҫитсен, пуҫне кӑшт тайрӗ. 
Вара... тӗнккерӗ малалла, ҫул пылчӑкне ҫӑрса.
Ҫав самантра ҫунатсене кӗрхн сив ҫил хускатрӗ,
А л  сӗлтнӗ пек, малтан вӗсем сулланчӗҫ те вӑрах,
Хуллен пуҫларӗҫ ҫаврӑнма... Ҫапла Уйкил ӑсатрӗ 
Хисеплӗ, ӑслӑ ӑстана... Арман хуҫи вара,
Тӳсмен, лаҫ ҫумнелле, вӑй пӗтнӗн, тайӑлчӗ...

...Тӳсмен мучи, турашӑл пек сап-сар сухаллӑ ватӑ,— 
Сӑмахӗ тӑрӑх, ҫӗр ҫула ҫитсе пырать вӑл халь,— 
Иртни-курнисене манман, пит лайӑх астӑвать-ха,
Час-час, туя тытса, сӑрта мекӗрленсе ухать.
Ҫилармане ватма ҫав кун Тӳсмен мучи хӑй чарнӑ. 
«Эппин, мана та йӗтрӳпе ҫапса вӗлер! — тесе 
Вӑл кӑшкӑрнӑ ун чух, Дон-Кихотла туйипеле хӑмсарнӑн. 
— Мӗскер вӑл, йывӑҫ? Вӑл чӗлхесӗр —  чӗнеймест, тӳсет. 
М ан пурнӑҫа, айван ҫын, тӗп тӑватӑн!..»

Л арать ҫунатсӑр ҫилармань— ларать, поэтӑмӑр каларӗш, 
Уҫлӑхалла вӗҫсе каяс ракета евӗр курӑнса.
Ҫынсем, ун ӗмӗрӗ-шӑпи ҫинчен кӑшт шухӑшлар-ха:
Вӑл мӗн кӑна курман-тӳсмен, ҫур ӗмӗр пурӑнса!
Мӗнле ҫилсем кӑна ун ҫунатне ҫаврӑнтарман-тӑр,
Мён тӗрлӗ тӑвӑл лӑскаман ӑна, хуҫас тесе!
Канмасӑр авӑртнӑ тырра арман, ҫёр ҫыннине тӑрантнӑ, 
Х алӑхпала пёрле туса нихҫан пӗтми ӗҫе.
Ҫапах ялан тулли пулман ун ларӗ...

М ӑян та авӑртнӑ чулсем, ҫӗршыв вута кӗрсессӗн.

Е пӑркӑчланӑ ҫунатсем, шултӑркаса-ҫӗрсе,
Ҫил ачипе ыталашса ӳленӗ... Аш ӑ ҫӑнӑхсӑр, кӗрпесӗр 
Ь1рҫа пуҫланӑ пӑнтӑхма. Пит йывӑра килсен,
Ш ур пӗрчӗ юлмиччен ӑна хырса-ҫуса тасатнӑ,
Пӗр ӗмкӗчлӗх пулин кив ҫӑнӑх тухасса шанса...
Пӗрме кашти е мӑк ҫинчи вуншар ҫулхи тусан та 
Пуҫтарӑннӑ ун чух хутаҫсене, йӑлт шӑлӑнса:
Мӗн тӑвӑн-ха, пепкӳ «мемме» кӗтсессӗн?!.

Тӳсмен мучи лаҫҫа хупса тытман вара нихҫан та —
Л ӑк тулнӑ тӗттӗм каҫсенче ватти-вӗтти унта.
Ю мах юхсан, итлекене киле чӗнеймӗн чансӑр,
Х ӑш  чух юрланӑ ушкӑнпа е хурланса, е савӑнса чунтан. 
Тёрӗссине калас пулсан, хӑй евӗр академи 
Кунта ӑс панӑ хресчене, вӗрентнӗ пурнӑҫа.
Саманине, кунне кура хӑех ҫуралнӑ «тема».
Час-час тӑн кӗртнӗ пӗр-пӗрне шӳтпе-и е вӑрҫса... 
Ю мах-сӑмах та шӳт ялан чӑвашӑн янтӑ.

Ҫунат сулхӑнӗнче яш-кӗрӗмсен ҫуралнӑ вӑрттӑн туйӑм 
Сар ҫуллӑ уйӑх ирӗлтернӗ майӑн пыл ыйха.
Кайран... ялта кашни кӗрех пуҫланнӑ ӗмӗт туйӗ,
Вара... ҫуралнӑ ҫухӑрса чӑваш тӑсма йӑха.
Пушаннӑ, тулнӑ михӗсем... Каҫхи арманӑн хӳтлӗхӗ 
Х ӑш  чух май панӑ тӗл пулма ҫулӑмпала хӗме...
Х ӑй сӳннӗ. М ӑш ӑрлӑ чулсем юрланӑ хӳлтӗр-хӳлтёр... 
Ш ур ҫӑнӑх кӗрчӗсем анчах ҫутатнӑ тӗттӗме...
Пӗр кӗтесре чӑр! чӗриклетнӗ тунсӑх.

«Арман ҫуначӗ ҫаврӑнсан, ялта сӳнет-и пурнӑҫ?»— 
Ф илософла картса каланӑ ваттисем час-час...
Х аль уйкилсен, мӗнпур енчен пӑхас пулсан, пур ӑнӑҫ. 
Ҫунатсӑр тӗлӗрсе ларать кив ҫилармань анчах... 
Астӑвӑр-ха, Чӑвашьене ҫывхарнӑ май кураттӑмӑр

Сӑрт тӳпинчи ҫӳл ҫилармань ҫунаттине таҫтан.
Ах, ҫилармань! Ҫунаттине епле хитре ҫавратчӗ вӑл! 
Аҫта ҫав савӑк сӑнарсем? Хӑйевӗрлӗх, ӑҫтан,
Мӗнле ҫӗнӗлӗхпе эс курӑнӑн?

Хӑш пёр яла пырса кӗретӗн те — йӑлтах аптратӑн:
Камсем пурнаҫҫӗ-ши кунта? Тен, ку — Тмутаракань?.. 
Ҫук ҫилармань, валак е пусӑ, ҫук лӑстӑркка йӑмра та, 
Ҫук пуль кунта сар хӑмаран тӗр-чӗнтӗр тӑвакан,
Йӑваннӑ укӑлча юпи. М асар ҫинче, ав, тапӑр...
А ҫта халь ӑслӑ ӑстасем? Тен, йӑхӗ те юлман?..

Мӗн чухлӗ ҫӗнӗ ҫурт ку н та!— вӗсем чӑнах та капӑр, 
Анчах пӗр евӗрлӗ пурте... Кун пеккине курма 
Пулать пуль ҫурҫӗрте те, кӑнтӑрта та.

Эп скептик мар. Ҫӗнӗлӗхе ӑҫта та асӑрхатӑп.
Пӳртре шыв юрласа юхни, газ йӑлкӑшса ҫунни
М ана чунтан савӑнтарать — мухтав юрри-сӑвви хыватӑп
Хурлантарса яман чухне ҫав «ӳсӗм чирӗ» текенни.
И л телевизор, ил тумтир, машина, д-арнитур та,
Тата... улт-ҫичӗ кӗнеке туян ӑс йӳтиччен!..
Ан пултӑр чӗлтӗрти укҫа этемшӗн «аслӑ турӑ». 
Ҫитмен-ши вӑхӑт шутлама «арканнӑ» чун ҫинчен? 
Ш алти культура та чылайӑшин «ырхан»-тӑр...

Эрех те, асӑху та, харкашу... Кама ҫак йӑлӑхтармӗ!
Ыр йӑласем те этика тени ҫитсех каймасть пире.
Ан пул ху тӑвакан ӗҫрен пӗчӗккёрех, ан пул мӑнтарӑн, 
Этем тени!
Хӑш  чух эс ӑслӑ та маттур, хӑш чух... киревсёр эс... 
Ҫённи асапсӑр ҫуралмасть, тесе тахҫан авал каланӑ. 
Анчах асат ан хуҫтӑрччӗ вӑй иличчен ӑна...
...Чӗре ыратнӑран ҫакна ҫыратӑп эп, ӑнланӑр.
Тен, вӑхӑтсӑр сӑмахӑм ман, тен, вӑхӑтлӑ чӑнах?
Поэзи тивӗҫё мана чӑнран хӑтармӗ.

...Сӑрт тӳпине тӑрса, тавраналла тинкеререх пӑхсассӑн, 
Ы тарайми илемлӗ панорама куҫ умне тухать.
К у — ҫӗнелӳ сӑнарӗ. Индустри утӑмӗн хӑй евӗр сасӑ — 
Тракторострой ҫунат сарать кунта, ӳсет, пухса вӑй-хал. 
Епле кёрлет пин лаша вӑйлӗ техника армади.
Аҫтан унпа танлаш таран алтанӑн сассине?!
Мӗнле масштаб! Ёҫ анлӑшне куҫпа виҫсе тухма та 
Ҫӑмӑлах мар — ҫапах ёҫчен тӑвать тӑвассине!
Саманине кура ҫӗнтерӳсем те аслӑ.

Тухать ҫӗн пилӗкҫуллӑх нимине рабочи класс хӑватлӑн. 
Миҫе тӗрлӗ чӗлхе, миҫе тӗслё сӑн-пит, куҫсем кунта! 
Ҫӗршывӑн анлӑ стройкинче ҫирӗпленет историлле

тӑванлӑх —
Вӑл совет халӑхӗ! Ана саватӑп эп чунтан.
Ҫак А слӑ Пӗрлёхе никам, нихҫан та аркатаймӗ —
Вӑй ҫитӗ унӑн ҫёршыва тӗпрен, йӑлт ҫӗнетме.
...Пӗччен ларать сӑрт тӳпинче кив ҫилармань. Вӑл

тайлӑк,
Ҫапах та чӗрӗ пек, пултарнӑ пек курма-илтме,— 
й ӑл тах  пӗлесшӗн ӑвӑнать-ҫке ватлӑх...

К урать вӑл: лӑпкӑ А тӑл  хӗрринче ҫӗкленчӗ элеватор, 
Кӑшт леререх —  мелькомбинат. Вёсен кӳлепинче 
Х ӑй  сӑнарне шырать пулас ҫунатсӑр ватӑ:
Аслашшӗ хӑй сӑнне ҫапла шырать мӑнукӗнче...
Пӗлетӗр пит аван: йахне тӑсасшӑн-ҫке такам та — 
Чӗрчун та, курӑк та... Ҫапла ҫак ҫут тёнчен йӗрки.
А н  тив, кив ҫилармань сӑрт тӳпинче ват ҫын пек

кантӑр,
Ҫунатлӑ яшлӑхне аса илсе. Ун несёлӗ пирки 
Ш ухӑшласа, пуҫне хӑй, халӑх, ваттӑр...

А н  кӗттёр вӑл «ҫӳлти инстанцирен» постановлени: 
Кашни арман пирки ирттерён-и пуху е съезд.

Ҫак ҫиларманён пурине истори тапхӑрӗ ҫӗкленӗ <— 
Мӗн-ма ӑна, сӗмсӗрленсе, ишес, ватас, сӳтес?! 
Иртнипеле хальхи хушши ахрат ҫырми ан пултӑр —• 
Ун пек пулас пулсан, тымарсӑр пулӗ пуласси.
Тӳсмен ҫӗршывӗнче, ялта, пӗр ҫилармань хӑть юлтӑр: 
Е  йывӑр-и унран кунҫул музейӗ тӑвасси?..
Ҫапла сӑрт тӳпинче эп ёмӗтлентӗм.
Ҫав самантра каска ҫинчен темле мӗлке хускалчӗ. 
Таҫта эп курнӑ ку сӑна, ан чах— ӑҫта, хӑҫан?
Ҫук, паллаймарӑм, тёттёмччӗ ытла та сулхӑн каҫӗ. 
Калаҫрӗ вӑл юрланӑ пек, пырса тӑрса хыҫа:

— Эпир те тутлӑ ӗненӳ пылне 
й ӳҫҫе хӑнӑхиччен час-час тутаннӑ.
Эпир те тӗлӗксем сенкер чухне 
Инҫетелле вӗҫме ҫунат туптанӑ.
Тертленнӗ пӗчӗк йӑнӑш тунипех.
Нимрен ытла ҫын куллинчен хӑранӑ.
Кунҫул юханшывне чун ҫутипе 
Пиртен кашни тӑрӑлтарма пултарнӑ.
Х авал пуртан хаваслӑ юрӑсем 
Уявсенче хавхаланса юрлаттӑмӑр...
Ёненнё: тӑнлава шур юр витсен те,
Упранӗ ҫамрӑклӑх юратӑвӗ...
Ҫёршыв чӗнсен, ҫапӑҫура — вилме,
Ёҫре — ҫунма эпир пулман-и хатӗр?
Ҫӗн ёмӗр чӗлпӗрне алла илме 
Пикеннӗ ҫын иккӗленме пӑхать-и?!
Ҫунатлӑ, вут ҫилхеллӗ урхамах 
Телей ҫӗршывё шырама вӗҫтернӗн,
Т ӑп чарӑнса, пуҫларӗ тулхӑрма —
Ю ланутҫи йӗнерёнчен вёҫерёнчӗ...
Кёрешӳре туптаннӑ хурҫӑ хёҫ 
Лӑпкӑлӑхра йӑлт тутӑхӗ, мӑкалё,
...Нумайӑшне пире сыватрӗ ӗҫ,
Нумайӑшин — чакма пуҫларӗ халӗ.

...Х аль наркӑмӑш пек эрём йӳҫекне,
Кичемлӗх пӑрӑҫне хушса, ӗҫетпӗр.
Х евте илме каяймӑн кивҫене —
А к тӗлӗкре те ҫӗрелле вӗҫетпӗр...
Эсир хастаррӑн кайӑр малалла —
А н пултӑр ҫулӑр кукӑр, сӑртӑр сулчӑ:
Пиртен ҫӳле-ҫке сирӗн ухмалла,—
Эпир...
—  Вӑл аллине салхуллӑн сулчӗ.

...Ҫывхарчӗ кӗр. Кӗскелчӗ кун. Каҫ-каҫ шуралчё курӑк. 
Пилеш хунарёсен ҫути ҫул пачӗ сив ҫиле.
К артан-картан вӗҫсе иртет —  тӑрна-и, кайӑк хур-и— 
Ҫунат хускатнӑ пӗлӗтрен шур мамӑк вӗҫкелет.
Уйкил ҫынни, сивве сиссе, паян ирех вут хутнӑ.
Ҫӗн тырӑ ҫӑкӑрӗ пиҫет пулас кӑмакара —
М ӑрье енчен шӑвӑнакан пӑс ырӑ шӑршлӑ, тутлӑ... 
Мӗнех вара, ҫак ҫӗнелӳ саманине кура 
Арманӗ те хресченён пулӗ урӑх.

Арманӗ ҫех-и? Символ та чӑвашӑн пулё ҫӗнё —
Хёрӳ ёҫре улшӑнакан ҫёршыв сӑнарӗнче 
П алӑракан илем, пире хавхалантарнӑн сёнӗ 
Ҫӗн ҫунатсем, ҫӗн ӗненӳ, ҫут шуҫӑмла инҫет...
Ҫапах та хӑйӗн телейне ҫын ҫӗр ҫинче ҫех шырё,
Х уҫа пек упрама вӗренё ун пуянлӑхне.
Часах ӑнланӗ вӑл ҫакна: этем тупаймё ырлӑх 
Ҫӑкӑрӗпе шайлаштармасӑр ӑстӑн «апатне»...
Ҫак мар-и пирӗн ылтӑн Кодекс чӗнӗвӗ!

Сёт кӑпӑклӗ кӗрхи тӳпе. Анчах унта сасартӑк 
Кӗрлерӗ мар-и аслати? — вӗҫет Уйкил енне 
Вӑр-вар ҫунатлӑ вертолет. Епле хӑватлӑ сасӑ! 
Х авхаланатӑп эп, курса тӳпе ҫиларманне.
А нса лармасть-ши саманта кив ҫилармань ҫумне вӑл?

Анмасть — вӗҫет инҫетелле пӗр палартнӑ курспа. 
Ю лать аслашшӗ ҫӗр ҫинче... Кӳлепипе ун евӗр 
Мӑнукӗ, курӑр! Тӳпере вӑл вӗҫнине курсан,
А сли епле ҫунат ан сартӑр!

Анчах — ҫунатсӑр ҫилармань... Ҫунатсӑр та... илемлӗ:
Уҫлӑхалла вӗҫсе каяс ракета е хирте
Т ы р выракан агрегатсем ун сӑнарне илмен-и?!
Эппин, вӑл пурнӗ ҫӗн сӑнпа ҫӗнелнӗ ӗмӗрте.
Ах, вӑхӑт, вӑхӑт! А слӑ та ырма пӗлми ӑста эс 
Ҫӗр чӑмӑрне ҫӗнетекен чи аслӑ нимере...
...Ҫакна хресчен ӑстӑнӗпе аван ӑнланнӑ Тайӑр!
Ун йӑхӗ Ҫӗнӗ Пӗрлӗх ятлӑ аслӑ ҫемьере 
Тымарӗнчен хӑрмасӑр чечеклентӗр.



Никӗс



Тӳпе сёрекинчи хӗвел,
Ҫунатлӑ пайӑрка вӗҫӗсемпе йӑлтӑртатса илсе, 
Пытанчӗ ҫӗр хыҫне.
Тӗнче вучахӗ сӳннӗ май хёлхем сапса,
Сӑрт-ту пек курнакан шур пӗлӗтсен капланчӑкё, 
Илемлӗн хӗрелсе,
Кун ҫутине хупларӗ.
Хӳтевсёр уҫлӑх вӗллинчен 
Ёнтӗркесе вёҫсе тухать сӗрлевсӗр хурт-сӑпса 
Пёветнӗҫем сив анӑҫ сулхӑнӗ тавралӑха. 
Л аратӑп ӑшӑ чунлӑ вут умне.
Ҫемҫетнён кӑмӑла 
Анланайми чӗнӳллё ҫутӑ тунсӑх,
Ёнерчё шухӑш хӗлёхёсене 
А с ҫӳпҫинчи
Сём авалхи асаилӳ сас-чёвӗсен вӑранӑвӗ. 
Пуҫларӑм ӑнкарма шыв чӗлхине,
Ҫил сассине...
Хальччен ӑс сиснӗ тупсӑм 
Вӑрттӑнлӑхне кӑвайт ҫути пек уҫрӗ.
Йӑпатмӑш ӗнтрӗк ӑшшӑн сывлакан ҫӗре 
Ю ратрӗ пепкелле,
Кӑкри ҫумне ачашшӑн йӑпшӑнса...
Кӑвак инҫетён вёҫсёр таппинчен 
Ю хса ҫывхарчӗ юрӑ:
«Чӑштӑр-чӑштӑр хӑмӑш, кӳтнӗ кӳкӗрчен... 
Мёншӗн, мёншӗн эсӗ кимӗре пӗччен?
Хум ӑшне путарнӑ кёсменӳ вӗҫне —

Чарӑннӑ вӑл вирлӗн хӗм сапса вӗҫме.
Ах, кӗркунне,
Мӗншӗн сивӗтет-ши хӗр чунне?!
Пёлӗтсем шӑваҫҫӗ кӳлӗ тӗпӗнче.
Ҫулҫӑсем ҫывраҫҫӗ кимӗ сӑпкинче...
Т е  сиресшён эсӗ тунсӑх тӗтрине,
Т е  аса илетён ҫут ёмӗтрине?

Ах, кӗркунне,
Мӗншӗн сивӗтет-ши хӗр чунне?

Сивӗ ҫулӑм хыпнӑ лӑпкӑ улӑха,
Самантра вӑл путӗ канӑҫсӑр ыйха...
Ҫуркунне тӗл пулнӑ илемпи-пике 
Ҫакӑнта чӑнах та килмӗ-шим текех?
А х, кӗркунне,
Мӗншӗн сивӗтет-ши хёр чунне...

Х упӑрларӗ ёнтрёк сулхӑнӗ кимме. 
Вёлтӗр-вӗлтёр ҫулҫӑ вӗҫрӗ тӗттӗме.
...Ҫывӑхрах янрарӗ хӗр-пике юрри —
Хӗм сапса ҫухалчё ик кёсмен йӗрри...

Ах, кӗркунне!
Ҫӑлтӑрсем пытанчӗҫ хум айне...»

К ата енчи кӗрен шевле,
Кив элемле шупкаланса,
Сӳнме пуҫларӗ майӗпен.
Хӗмленчӗ сӑрт ҫинчи чӑл-чӑл кӑвак кӑлкан. 
Ҫуталчёҫ йывӑҫ тӑррисен хушпӑвӗсем кӑштах. 
Йӑсӑрланса вӗҫет кӑвак тӗтре 
Ҫут тӗкӗр-куҫлӑ йӑлӑм ҫийёпе.
Ш ӑратнӑ тимёр евӗр курӑнать 
Каҫ шуҫӑмё хӗретнӗ А тӑл шывӗ.



Нӳрелнӗ уҫӑ сывлӑш та 
Ю хать пек тӗпсӗр вӗркӗчрен Ҫӗр ӳпкине. 
...Нихҫанхинчен илемлӗрех те тӑванрах 
Салху сӑн ҫапнӑ А тӑл,
\Ёнтрӗк пуҫлансассӑн.
Хумсен чӳхенӗвӗ,
Кӗсмен ҫунат ҫупни е моторсен кёвви, 
Пӑраххутсем чӗнӳллӗн кӑшкӑртни те темшӗн 
Чуна хумхантарать ытти чухнехинчен ҫепӗҫҫёнрех 
Ҫут тӗнчепе,
Ёмёрсемпе,
Йӑх пуҫӗсен мӗлкисемпе,
Х ӑйпе
Ним пытармасӑр,
Куҫа-куҫӑн
Канаш тӑвас самант ҫывхарчё пуль этемшӗн... 

Кив юрату,
Ёшеннӗ чӗрене пӑчӑртаса илсе,
Х урлантарса ярса,
Кӑвайт ӑрши пек ирёлет —
Йӳҫ тӗтёмӗ касса кӗрет куҫа,
Кӑварсӑр кӗлӗ аллӑмра, шӑнса, вилет...
Кив юратушӑн эпӗ халь элчелё ҫитнё,
Сивӗ юнлӑ ватӑ,
Ҫӗннишён — сӑпкари хӗвел-пепке пекех... 
Ы тарайми ҫитес ирсем илсе килессине 
Ҫён ӗмӗтпе,
Ҫӗн туйӑмпа саватӑп.
Ы рри ӑҫта та ҫёнессе шанатӑп-ӗненетӗп 
Яш чухнехи пекех.
К ӑвак лёпкеллё лӗп хумсем умне 
Пуҫа пӗкетёп те 
Сӑпайлӑн —
Арҫынла,



Х амран хам вӑтанса ӗсӗклесе,—
Темпе сывпуллашатӑп
Е... демонла ахӑлтатса кулатӑп,
Ш ур хӑвасен йӗс ҫулҫине ҫӳҫентерсе. 
Л ӑпланнӑ май алла кӑвар илетӗп те 
Сӑнатӑп вут ҫуратнӑ илеме.
—  Ҫут тёнчере пире кил панӑ Ҫёр, 
Этемлёхӗн сӑпки,
Сан юрруна пуҫлатӑп итлеме.

«Аннем чёри тапать ман кӑкӑрта — 
Ачаш, йӑваш вӑл, вӑйлӑ, вӑйсӑр та... 
Эп саврӑм унпала чӗрӗлёхе —• 
М ухтав сана, анне, ӗмӗрлӗхе.

А тте чёри тапать ман кӑкӑрта — 
Вӑл харсӑр хир вӑкри те, кӑйкӑр та. 
Вёрентрё ҫав мана тӳрӗлӗхе — 
М ухтав сана, атте, ёмёрлёхе.

Туссен чёри тапать ман к ӑ к ӑр та— 
Вӑл нихӑҫан сӳнми шёл-кӑвартан.
Ун ӑшшинче упратӑп пӗрлёхе — 
М ухтав сире, туссем, ёмёрлёхе.

Савни чёри тапать ман кӑкӑрта, 
Чуна чём кёртекен хевти пуртан 
Вӑл чёртрӗ туйӑмри илемлӗхе —  
М ухтав сана, савни, ӗмёрлёхе.

Ҫёршыв чёри тапать ман кӑкӑрта — 
Мӗльюн чёре, юнташлӑ йыш пуртан, 
Упрать ытарайми ирӗклёхе— 
М ухтав сана, Ҫёршыв, ёмёрлёхе.

Пур сизёнми чёре ман кӑкӑрта:



Вӑл — халӑхӑн, хӑрми тӗп тымартан 
Вӑй-хал парать вӑл вилӗмсӗрлӗхе...
Т ав , халӑхӑм, сана ёмёрлёхе».

Ҫӗр кӑкринчен ҫавраҫилле вӗҫсе тухса, 
К ӑвак хуппи пулса,
Васкарӗ тӗпсӗр тӳпене ҫӗн вӑхӑт хывнӑ юрӑ.
— Эй, Тайӑр,
Киммӳне чарсам! —
Сасартӑк илтӗнет ҫыран енчен.
— Ҫак вырӑна тымар ярсан та юрӗ!..

Илтсессӗн те ӑста мучи ятне,
Т ӑна эп кӗрейместӗп ҫийӗнчех:
Ҫаклантӑм пулӗ,
Ҫӗкӗ пулӑ евӗр,
Ы тарайми илемлӗ юрӑ тетелне...
Тӳпе сӑнне шывра курни те,
Х ӑй  ҫутисен пуххи те,
Кӑвайт ялавӗсен вӑр-вар вӑййи те
Ш алт тӗлӗннӗ этемшӗн
Чӑн евӗр мар — асамлӑх е юмах.
Тӗнче тӑрӑлӑхне чӳхентермерӗм-ши 
Ҫак самантра эп ӑнсӑртран?
Ҫӗр-кимӗпе ишместӗп-ши 
Этем уҫас ҫул-йӗршӗн ҫутнӑ 
Вӗҫсёр-хёрсӗр,
Ҫӑлтӑр-бакенлӑ океанра?
Тен, ҫав Ҫӗр-киммӗн сулӑмлӑ кӗсменӗсем, 
Сив хумсене сирсе,
Лӑчӑртатаҫҫӗ манӑн алӑра?..
Мён чухлё ҫутӑ яӗнчере!
Х ӑй  ҫутисем,
Хӑйсем енне чӗнӳллӗн илёртсе,



Хӗвел пек ункӑн-ункӑн
Йӗп ҫинҫӗш пайӑркаллӑ ҫутине сараҫҫӗ...
Епле илемлӗ каҫӗ!

Тиха хӑравлӑн кӗҫенни,
Ш ур качаки сасси 
Е  чӑтлӑхра ват карӑк авӑтни 
Илтӗнкелет хутран-ситрен.
Чӑнкӑртатса илет ҫаран енче йӗс шӑнкӑрав. 
Ш иклентерсе ярать пӑши турат хуҫса утни. 
Ш ыва ҫупать те хӳрипе шӑла-и е ҫӑрттан — 
Хумсем чупаҫҫӗ,
Сарӑлса ҫут кӑшӑл-ярӑмра.
Ҫут тӗнчене мухтать хаваслӑ шӑрчӑк...

Ытарайми тӑван кӗтес —
Сӑрт-туллӑ,
А тӑллӑ,
Ҫырма-ҫатраллӑ Чӑвашьенӗм!
Мӗнпе эс тыткӑнланӑ сӗм авал 
Й ӑх пуҫёсен чӗрисене?
Тен,
Т ертлӗ вӑрӑм ҫулпала утса тухса 
Ы тла ӗшеннӗн,
Кунта вӑхӑтлӑха вёсем пӗркенӗ 
Кашмапа хӳшшисене,
Вара — ёмёрлёхе ял картисем ҫӗкленӗ?..
Е  тупайман-и Ҫӗр ҫинче 
Илемлӗрех,
П уянтарах та ӑшӑ вырӑн? —
Сахал-и тӗнчере сӑрт-ту,
Уй-хир,
Вӑрман та тинӗс!
Мӗскершӗн ҫакӑнтах —
М ӑнаҫлӑ А тӑл  хёрринчех —

Тымар ярса,
Асаттесем вучахсенче вут чӗртнӗ,
Тӗтӗмсене ҫултан-ҫул ҫӑрараххӑн кӑларса?.. 
Ш ӑпа-и е нимрен хӑватлӑ аслӑ туртӑм,
Е  чун хавалӗ чӗннӗ,
Х ӑваланӑ вӗсене
Ю ханшывсем, тусем, пушхир, тӳремлӗх урлӑ,
Е  — вӑрҫӑ, выҫлӑх, чир-чӗр, хӗн-асап?
Е  катаклизм текен истори мурӗ урнӑ,
Тин чӑмӑртаннӑ несӗл шӑпине 
Тӗпрен улӑштарса?..
Ку —  пирӗн юн тумламӗнче упранакан 
Таса,
Чи хаклӑ вӑрттӑнлӑх,
Пӗлсемӗр.
Ҫакна ҫич ют тени 
Пӑтраннӑ чёптӗм ӑсӗпе 
Анланайман хальччен.
Нихҫан та ӑнланаймё!
Ҫавӑнпала эпир тусан пулман —
Пурнатпӑр,
Т ар  тӑкса,
М ӑнаҫлӑ А тӑл хӗрринче миҫемӗш ёмӗр...

Ытарайми тӑван кётес!
Асаттесем ахальтен мар 
Ёмёрлёхе савса пӑрахнӑ-мӗн сана.
Пиншер ҫул ӑс якатнӑ чӗлхерен
Чуна ҫатӑрлакан янравлӑ сӑмахсем тупса,
Я т панӑ ҫӑлкуҫна,
Сӑрт-тусене,
Ю ханшывпа хир-вӑрманна.
Хӳтленӗн улӑп-паттӑрсем ирӗклёхне санне,
Тӑван  кётесём,
Ю н тӑкса,

Т ӑван  чӗлхемӗре,
Й ӑх тымарне куҫ пек упранӑ.
Ятаганпа орда сӑнни,
Эсрел-хан нухайкки те
Тӗп тӑвайман сан ӑруна
Ҫак аслӑ ҫӗр упранӑран ӗрчевлӗ тымарна,
Ёҫлевҫё халӑхӑм,
Раҫҫей чӗнсен сарӑлакан ҫуначӗ хӳттине,
Эс килёшнӗ унпа тӑванлӑн,
Туслӑн пурӑнма —
Т ав ,
А слӑ халӑхӑм,
Сана! —
Хальччен эс вӑхӑт тӗтринче ҫухалӑттӑн,
Пулсан тӑвансӑр,
Пӗр-пӗччен.

...Кӗрченӗн кивӗ самана,
Ҫӗр ҫийӗн вӗҫнӗ хӗрлӗ ялавсен 
Хӗлхемлӗ ҫавраҫилё.
Хӗрелнё ёмёр анӑҫё тин пуснӑ вӑкӑр мӑйӗ пек. 
Трос-ш ӑнӑрлӑ чукмар-чӑмӑрсене ҫӗклетнӗ 
Чӑрсӑр,
*-Г-1 „ у  V
1 уре ҫиле —

Й ӑваш  чӑваш та хӑюлланнӑ майёпен,
Саманине кура.

...М ён чухлӗ ҫутӑ ҫӗр ҫинче!
Ҫын ҫутнӑ ҫӑлтӑр-хӗвелсен шутне пӗлейӗн-ши? !— 
М ильярд хӗвел,
Х ӑруш ӑ уҫлӑх тунсӑхне ҫӗнсе,
Х у р а  каҫсен тӗксёмлӗхне сирсе,
Ҫӗн ҫуртсене хӑт ӑшшипе кӗрсен,
Е п ле ҫын кӑмӑлне ҫёклет и м
«...П Л Ю С  Э Л Е К Т Р И Ф И К А Ц И Я »  тенин пёлтереше

Хӗвел сӑрнай калас самант,
Тавралӑха ҫӗнелӗвӗн тӗлӗнмелле тӗсӗсемпе 
Илемлетсе,
Ҫывхарчӗ майӗпен.
Ҫӗн тусӑм Тайӑр 
(Вӑл ӑстаҫӑ мӑнукех!),
Дант ертӳҫи Вергилий евӗр,
Тӗп ҫулӗнчен ҫын пӑрнӑ А тӑл  тӗпнелле 
Илсе анать мана.
Ҫилхеллӗскер,
Ҫиллес арӑслана асилтерет вӑл,
Анчах гитари кӑмӑллӑн тӗнкӗлтетет хӗлӗхёпе - 
Ун чӑрсӑр шухӑшне, тен, кӗвӗлесшӗн... 
Прожекторсен ҫути котлованта выляннӑн 
Унта темле титан-ҫын мӗлкисем 
М ӑнаҫлӑн хускалаҫҫӗ.
Питсем ҫинче — тӑваткӑл хӳтлӗхсем.
Пӑхаҫҫӗ те ҫав улӑпсем асамлӑ кантӑк витӗр — 
Куҫ вӑйӗпех чӑрт! ҫех ҫиҫтернӗн ҫиҫӗм,
Кӑвак хуппи шевли те вут-хӗлхем сапса,
Хурҫа сыпӑнтараҫҫӗ, шӑратса.
Х ӑватлӑ экскаваторсен,
К р А Зсен  кӗрлевӗ
ПӑХаттирле симфони пек ҫӗклет ман кӑмӑла. 
Вара —  хум хыҫҫӑн хум васканӑ пек,
Пуҫлаҫҫӗ ҫуралма кӗске е анлӑ йӗркесем. 
Анчах... чӗтренкӗ сӳтӗн пек мӗлке 
Тухать те тёттӗмрен мала 
Сӳпӗлтетет-йӗмпӗлтетет,
Чӗрре кӗрсе.
— Т атах  мухтав юрри юрлан?

Пур пафос, чӑнлӑх — ҫук...
Ҫитёнӗве анчах ырлан,
Чӗлхӳ те пыл та ҫу.
Йёркесӗрлӗх, ҫитменлӗхсем



А ҫта та лӑк-тулли.
Эс пур шыратӑн меллӗ сём — 
К ала, камсем валли?
Ҫынна хӑй мӗнлерех, ҫапла 
Укер, ӑнлан мана:
Ш алтан, тултан ре-а-лист-ла, 
Кӗртмесӗрех тӑна.
Т итан та улӑп ӗмӗлки...
Х ӑй  — пӗчӗк ҫын —  ӑҫта?
Таса, пуян чун, ӗмӗт-и?!
Х аль хаксӑр ку, хӑта.
Ҫур пин тухсассӑн ӗҫ укҫи — 
П улать сервант, трельяж... 
Какӑриччен кавле те ҫи 
Кулач та тӗрлӗ аш.
«Ш уйттан шывне» яр хырӑма — 
Х упахалла вӗҫтер.
Тӑкакӗ каймӗ харама —
«Ҫӳлти тусна» ӗҫтер:
Вара — туян май килнӗ чух 
Коттеджлӑх сӑр, хӑма...
М ӑскал пулсан, кирлех-и чун? 
Айван-ҫке эс, эх-ма!
Курма пӗлместӗн ҫӗннине:
Ҫӗнни вӑл —  «Жигули»,
Гараж , тираж, камин умне 
Вырнаҫнӑ хӗр кулли...
К ультура ҫитеймест? Эккей, 
Х урлан ҫӗр ҫыннине?!
Пуҫна ан ват —  ме, тыт черкке, 
Сӳнтер ӑш ҫуннине.
Т ӑван  чӗлхе? Упратӑрах 
А на ялти кукка.
М ӗн? Тӗп тымар? Э-э, хӑртӑрах! 
Мён кирлӗ «куккука»?

П аян — кунта, ыран — лере:
Ҫӳреп вӗҫсе-куҫса 
«Йӑвасӑр», хӑтсӑр тӗнчере —
Тӳлеччӗр ҫех укҫа.
Йӑху, юрру, чӗлхӳ — веҫех 
(Ё м  «чӑнлӑх тӑварне»!)
Чӑмлак пек лекӗҫӗ кӗҫех 
Индустри ҫӑварне...

— Палларӑн-и, ыр вулакан,
Мӗлке-хвилосӑха —
Чӗлӗмҫӗсен кӗтесӗнчи «пуҫтах пихампара»?..
— Ёҫчен мещен вӑл,—
Тет ҫён тусӑм Тайӑр,
Тарӑхса,
Салхулланса кайса.
—  Кунҫул йӗкелӗ мар вӑл,
М ӑртӑхнӑ ҫӑпанӗ:
Ун йӳҫӗ вачӗ аркату наркӑмӑшне упрать...

Тул ҫутӑлса пырать.
Утатпӑр котлован тӗпне сукмак спиралӗ тӑрӑх.
Саманасен юххи хӑварнӑ
Тӗрлӗ тӗслӗ никӗсе тӗпче-тӗпче...
Сӗм авалхи темле чӗрчун пек курнакан 
Ёҫлевҫӗ земснаряд хӳри —
М ӑн пӑрӑх —
Янрать ӗнернӗ хурҫӑ хёлӗхле:
Ҫӗлен пек чашкӑрса шуҫать шӗветнӗ юшкӑн — 
Пульпа —
Тимӗр тыткӑнта.
Тухать те пӗрхӗнсе фонтанӗ унӑн ирӗке, 
Ёшеннӗ улӑп тӑприлле сап-сар сӑрт-ту пулса, 
Ҫынна итлес хаваллӑ А тӑла 
Хӗсет ҫыран енне...



Ҫӗнелӗвӗн ытарайми хитре тӗнчи —
Еҫ йӗркеленӗ космос —
Куҫ умӗнче,
Х ӑруш ӑ «тамӑк» мар...
А натпӑр Тайӑрпа пӗрле
А эродром пек яп-яка чул-монолит ҫине.
— К у — ӗмӗрсен юшкӑнӗнчен хӑтарнӑ ҫӗр хуппи, 
Анлантарать ман ҫамрӑк тус-ертӳҫӗ.
— Ана эпир хастар тус-йышпала 
Х ырса,
Ш ӑлса,
Ҫуса
Х ӑр  тусантан та пылчӑкран тасатрӑмӑр.
Вара хупларӑмӑр ӗҫ тарӗпе нӳретнӗ виткӗчпе. 
Истори вӑйӗ ҫӑрнӑ тимӗр-бетона 
Ёмёрлёхе хыватпӑр тӑн-тӑн никӗсе —
Т аса ҫӗрте ҫӗкленӗ вӑл мӑнаҫлӑн,
Ҫӗр хуппипе ун хушшине кӗреймӗ ҫӗрӗк юхӑм 
Сӑрхӑнса...

Прожекторсен ҫути шуҫӑмпала шуралнӑн 
Котлованти асамҫӑ-улӑпсем,
А халь ӗҫлевҫӗсем пулса тӑрса,
Куҫ вӑйӗпех чӑрт! ҫех ҫиҫтернӗн ҫиҫём,
К ӑвак хуппи шевли те вут-хӗлхем сапса,
Х урҫа сыпӑнтараҫҫӗ, шӑратса.
Х ӑватлӑ экскаваторсен,
К р А Зсен  кӗрлевӗ
П ӑхаттирле симфони пек ҫӗклет ман кӑмӑла. 
Ҫавна туйса пулас,
Ёҫлевҫӗ-юрӑҫ Тайӑр,
Каркас ҫине ларса,
Пуҫларӗ юрӑ:
«Роба, роба —
Паттӑрсен ӗҫ тумё,—



Ш ыв витми, вутра ҫунми брезент. 
Ёҫҫыннин таса ятне хур туман, 
Тӑхӑнса тухсан сана ӗҫе.
Канӑҫсӑр, маттур, пуҫтах романтик 
Ҫийӗнче ҫуркаланса, ӗнсе,
Эс ӑҫта кӑна ҫитсе курман-ши, 
Саманана пире ӗҫе чӗнсен?

Хумханса, эпир ҫул умён ларнӑ 
Ҫутӑ ӗмӗт чӗртнӗ вут умне —
Ун кӑварё пуля пек шӑтарнӑ 
Чи малтан ман ӑрӑвӑн тумне.
Роба, роба,
Х аль ак эсӗ ҫурӑк,
Тӑвӑл витӗр тухнӑ парӑс пек.
Сан ҫинче ҫук питӗ вырӑн урӑх: 
Сарӑхнӑ йӑлт эс ӗҫ тарӗпе.
Сан тёсӳ халь — кивӗ бронза тӗсӗ. 
Чаплӑ тӗс! — вӑл килӗшет сана: 
Витёмлӗ вӑйпа кӗрнеклӗх эсё 
Куҫкӗрет кӳрсе тӑран ҫынна. 
Ҫавӑнпах пуль эс, ёҫ тумё, чӑн та, 
Тивӗҫлӗ патвар ҫӗр хуҫине.
Ҫӗр ҫинче епле тӑрать вӑл тӑн-тӑн, 
Хӗвеле йӑтса ик хул ҫине.
Роба, роба,
Кивелетён хӑвӑрт.
Емӗрӳ кӗске те пит хитре.
Ю лаш ки хут эп сана кёҫ хывӑп, 
Уйӑрса ху ӑшӑтнӑ ӳтрен.
Савнӑ тумӑм, пӗл, шӑпу сан сумлӑ: 
Вӑхӑт ҫитё — ёҫченсен тумне 
Пуля тивнӗ шинельпе пёр ҫумӑн 
Хурӗҫ революци музейне».
—  Пуласлӑх никӗсне хывакансем, 
Йӳтенӗ «пихампар» пек нӑйкӑшуллӑн



Сире нихҫан та «пӗчӗк ҫын» теме хӑяймӑп эпӗ: 
Эсир куллен-кун тӑвакан ёҫсен мухтавлӑ ӳсӗмӗ 
М ана хавхалантарнӑ самантра 
Х итре сӑмах та хӑш чухне сӑвва кӗрсе вырнаҫӗ, 
Гипербола караппӑл евӗр сарӗ ҫунатне 
П оэзи тӳпине ыр ятӑра ҫӗклесшӗн.
Тасалӑхпа илем палӑрӑмне 
Е  ҫӗнелсе ҫуралакан ӑс-чун килӗшёвне 
Асӑрхасассӑн сирӗнте вара 
Куҫҫулӗм вӗриччен хавасланатӑп эпё,
Т ӑван  чӗлхемӗр кӗслине юрлаттарса:
Ёҫре эсир кашни-пӗр паттӑр мар-и!
Анчах...
Сиртен пӗри пулас, ав, вилё-ӳсёр,
Килне ҫитмен — кӳлленчӗкре кӳпчет?..
—  Ах, путсёр!
Сиртен пёри пулас — инке-хӗрарӑм! —
Тёп урампа тайкаланса иртет?
—  М ӑнтарӑн...
Сиртен пёри —  тен, кашкӑр унӑн амӑшӗ?! — 
Х ӑй арӑмне урса кайса вӗтет...
— Намӑс!
Сиртен пӗри, каю турачӗ ^евёр,
Тёп тымартан тиркевлён сирӗлет...
—  Киревсёр!
Сиртен тепри каппайланать: «Эп— халӑх!»
Х ӑй  маннӑ ашшӗ-амӑш чёлхине...
—  Ю лхавлах?..
Сиртен тепри — те ӑстӑнӗ аманчӑк —
Этем ятне ҫёртет ыр ҫемьере...
—  Чӗмере!..
—  Ы тла эс, Т айӑр  тус, хаяр...
■— Эс —  шеллешке...
Уркевлёхпе сӳрёклёхре шалтан хӑраканах 
Эпир хӑш чух пуҫран шӑлма та хатёр:



Йӗрке-тирпей те хӑт ҫук ӑшӗнче,
Анчах... ӗҫле пӗлет.
Эппин, ӗҫлетӗр,— тетпӗр,—
Ытти-хӑтти... процент шутне кӗмест...
Леш пур, ҫавна кура, пурнать реххетлӗн,
Эрех-сӑра лӳксе, апат ҫӗру.се:
Илемшӗн — суккӑр, хурлӑхшӑн — хӑлхасӑр,
Тӑмсай та чӗмсӗр, чунӗпе хавшак...

— Ҫапах, эс, Тайӑр тус, хаяр.
Тӳре пулма аван...
Анчах та ӑслӑ аслаҫу
Пура ними пуҫланӑн
Ҫапла каланӑ, чакмине чаклаттарса,
Ю птарарах:
«Ю манлӑхра ӳснӗ тӳр юман 
Юмансен хушшинче хур курман.
Кукӑрӑлма — йышран вӑл юлман...
— Х ӑрма паман каш-каш чӗр вӑрман.
Ш ӑрӑхпа, сивӗпе кӗрешсе.
Ҫирӗпленнӗ тӑн-тӑн кӗреше 
Чутла-чутла ярар никӗсе,
Емӗр-ӗмӗр лартӑр ҫурт, тесе...»
— Эппин, манман...
Куллен-кунта,
Киревсӗрлёх те сӳрӗклӗх,
Уркевлӗх те тӳрккеслӗх тӗл пулсан,
Эп,
Хурланса кайса,
Ҫунатӑп, тертленетёп,
Вёсем пирте пурришӗн айӑплӑ пек хам та,
Хальччен туман пек кирлӗ чухлӗ тивӗҫе. 
Сӑввӑмсенче чан ҫапас чух, тен, эпӗ шӑппӑн ларнӑ 
Е  чӑмӑра ҫӗклес чухне те алӑ ҫупнӑ айванла...
Тен, ман умрах тус-тантӑшсен ёненӗвне вӑрланӑ 
Е  шӑршлӑ сурчӑкпа варланӑ тӑрӑ ҫӑлкуҫах...

Тен, ҫын чысне таптанӑ чух та 
Эпӗ курмӑш пулнӑ,
Ёҫчен хутне кӗре пӗлмен чи кирлӗ самантра.

—  Этем,
Санра эп идеал,
Таса илем шыранӑ! —
Ш ы ранӑ ҫех пуль ҫав,
Вӗсемшӗн харсӑр кӗрешмен...
К у —  эпӗ...
Эсӗ, Т айӑр туе, епле?
— Итле:
Чӗр хунавран ем-ешӗл сад ӳстертӗм — 
Атте-анне, ялйыш мана ырлать.
А чалӑх кӑвакарчӑнне вӗҫтертӗм,
Х авасланса ҫич хӗлӗхе ӗнертӗм —
Чӗлхе вӗҫне чӗкеҫ ларса юрлать.

Ҫӗн хулара ҫурт хыҫҫӑн ҫурт хӑпартрӑм-— 
Епле хитре урам унта юлать!
Ш ы равлӑ яшлӑх кӑйкӑрне ӑсатрӑм, 
Х авхаланса ҫич хӗлӗхе хускатрӑм —
Чӗлхе вӗҫне чӗкеҫ ларса юрлать.

Х аль ГЭС тӑватӑп. Ун хӑвачӗ кайӗ 
Ҫӗршывӑм тӑрӑх... А тӑл йӑл кулать!
Ун шур чарланӗ — ман ҫён ӗмӗт-кайӑк.
Ҫич хӗлӗхӗм янравлӑ — ҫавӑнпа-и 
Чӗлхе вӗҫне чӗкеҫ ларса юрлать.

Еҫре ыр ят илтме эп тивӗҫ пултӑм:
Ы рри ҫех пурнӑҫ никӗсӗ пулать.
Емётёмре вут кайӑкне эп куртӑм!
Х аваллӑ эп, ҫич хёлёхӗн пӗр туртӑм —
Чӗлхе вёҫне чӗкеҫ ларса юрлать.



Илем тёнчи те уҫрӗ илёртӳллён 
Вӑрттӑнлӑхне — ӑсталанма юрать.
Мӗн чул ҫён шухӑш парнелет пӗлӳлӗх!
Ҫич хӗлӗх кёвӗ хывнӑн килӗшӳллӗн 
Чӗлхе вӗҫне чёкеҫ ларса юрлать.

Ҫунат сарма вӑй пачё А слӑ Пёрлӗх —
Ана, чӗрем, ёмёрлёхе юрат.
Ҫёршыв тулли ман тус, тӑван та пёлӗш.
Эй, кёрр! кёрле пӗр саслӑн, ҫичё хӗлёх,—
Чӗлхе вёҫне чёкеҫ ларса юрлать.

...Хум ҫийӗпе вылять ӑрша.
Утрав хыси ҫинче,
Чёвен тӑрса,
Х аяррӑн  кёҫенсе
Пуҫларё ҫапӑҫу ик ҫилҫунатлӑ ӑйӑр:
Пёри — шур пӗлёт ӑмӑрли —
Ҫулта,
Тепри —  чалак, хыткан та ҫамрӑк.
Ваттин,
Хӑнӑхнӑскерён ҫёнтерме,
Пулсан та вӑйё,
Ури час-час шӑвать вӗт чул ҫинче...
Калас килет ӑна: «Ҫитет! А н ҫапӑҫ! Чарӑн! 
Намӑсланмасӑр килёш шӑпупа...»
Анчах — ват ӑйӑр парӑнмасть —
Т улать хӑй ывӑлне,
Тапать,
Сар шӑлӗпе ҫыртать,
Ҫӑварӗнчен ун юнлӑ кӑпӑк ҫёрелле юхать.
А к... чёркуҫленчӗ! Ак... ӳкет!
Тапаҫланса выртать!
Ю лашкинчен пулас вӑл хаш! сывларӗ...
Мён пулчё ҫамрӑк ӑйӑра? —

Мӗскершӗн,
Тулхӑрса,
Ш ӑрш лать вил ашшӗне салхуллӑн?
Чӗрнипеле ҫӗре чавать хӑй — кукалет,
Вӗри тутипеле сив тутана кӑшт сӗртӗнсе илет, 
Чуптунӑн...
Анчах та нумая пырать-и хурлӑхӗ чёрчунӑн?! 
Чӗнӳллӗн кёҫенет хӑвалӑхра кӗсре — 
Хӑлхисене чанк тӑратса итлет те ҫӗнтерӳҫӗ, 
Вут-ҫулӑмпа тулать ун юнӗ.
Вара —  тапса сикет кӗтӳ умне 
Ҫунатлӑ ҫӗн ертӳҫӗ...

М ӑнаҫлӑ канӑҫ каҫӗ анӑҫа 
Ҫил кӑларсах васкавлӑн тарчӗ.
Ҫӗн кун,
Т ӑван  тӗнчемёр ҫутине ҫутса,
Васкать кунта.
Мёнпе вӑл савӑнтарё ман куҫа?
Кёрейӗ-ши ҫёнелёвӗн янравлӑ эпосне ун ячӗ?

...Астӑвасса кунта пёр пёчӗк ялччӗ.
Путек сиксе каҫмалӑх ҫырмине
Чӑваш  кашни ҫу умён пёвелетчӗ тар тӑкса:
Пушар тухсассӑн — сӳнтерме,
Х ур-кӑвакал, чёп иленме,
Кӗтӳ уйра чухне —г- пӗве пулатчӗ тапӑр.
Чипер инке те аркӑ тавӑрсах
Кунта кипке чӳхетчё шӑмпӑр-шампӑр...
Иртетчё хёл,
Ҫитетчё ҫуркунне —
Ю р-пӑрлӑ шыв тёпрен хырса каятчё пӗвене. 
Путек сиксе каҫмалӑх ҫырмине 
Чӑваш  татах тислёкпеле пӳлетчё тарӑхса — 
Пёви те,

Пӗчӗкскер,
Асилтеретчӗ вӗршӗн йӑвине...

Х аль,
Ҫӗр лёпки ҫинче тӑрса,
Т авраналла пӑхатӑп та — каятӑп тӗлёнсе:
Мӗн чул хевте ёҫчен этемӗн вӑйлӑ аллинче!
Ю нташлӑ шӑллӑма —
Кӗрнеклӗ йӗкӗте —
Хавхаланса итленӗн.
Ш ухӑшлатӑп:
Тимӗр-бетон анчах-и хывӑнать 
Ҫӗнелёвён тёреклё никӗсне?!—
Тӳсёмлёхпе хастарлӑх,
Ш анчӑк,
Вӑхӑт,
Ёҫре,
Ҫапӑҫура упраннӑ ёненӳ,
Кёрешӳре туптаннӑ пӗрлёх вӑйӗ,
Пёр шухӑшлӑ,
Тӑванлӑ йыш ӑшши,
Саманасен ыр ёмёчӗ,
Ҫынсен пурнас хавалё...

Хумсем хӑварнӑ юшкӑнпа вёт-шакӑра вара 
Кунҫул юххи йӳҫлёхелле хӑвалё...

...Мӗн чухлӗ ҫутӑ Ҫӗр ҫинче!
Ҫын ҫутнӑ ҫӑлтӑр-хёвелсен шутне пӗлейён-и?!—
М ильярд хёвел,
Х ӑруш ӑ тунсӑх уҫлӑхне ҫёнсе,
Х ура каҫсен тёксӗмлӗхне сирсе,
Ҫӗн ҫуртсене хӑт ӑшшипе кёрсен,
Епле ҫын кӑмӑлне ҫӗклет
«...ПЛЮ С Э Л Е К Т Р И Ф И К А Ц И Я »  тенин пёлтерёшё!

77



Алӑри асамат



Хӗвеллӗ ҫумӑр юрласа лӳшкерӗ. 
Сасартӑк, ял варне ӳкес пекех,
Ҫиҫме пуҫларӗ асамат кӗперӗ—
Эп лараймарӑм кив пӳртре текех. 
Вӗҫтернӗ май ҫемҫе пускурӑк тӑрӑх 
Ш аркамасен шывне чӑрт! сирпӗтсе 
Сиккелесе илетӗп тӑррӑс-тӑррӑс, 
Кӗтрет патне ҫитмен-ши-ха тесе. 
Паласӗ ун умрах ҫиҫет илемлӗн — 
Ҫунатланса ун тӑрӑх ҫӳлелле  ̂
Ҫӗкленессе ӗненнӗн, ӗмӗтленнӗн 
Ҫӗр туртӑмне туймастӑп темелле. 
Епле илем умра! Унта ҫитесчӗ 
Ҫак самантрах — вара шур хут ҫинче, 
Тӗссен килӗшӗвне уҫса, чӗртесчё 
Ҫав илеме,— кур, тӗлӗн, ҫут тёнче! 
Мён чухлё сӑрӑ! Асамат кӗперӗ 
Ҫич тӗслё ҫех теме хӑяканран 
Кулатӑп: ҫутҫанталӑкӑн ӗнерӗ 
Тёссен асамлӑхне тартать унран... 
Ҫырма хӗрне ӗрёхтерсе анатӑп 
Ҫара уран, ҫӗре аран лексе.
Х ам вӑрттӑн тёлӗнтермӗше сӑнатӑп, 
Ёмӗтӗмри тёлпулӑва кётсе.
Пёве умне ҫитсессӗн, асӑрхарӑм:
Умри илем татах ҫӳлте, инҫе!— 
Ҫаплах вӑл илӗртӳллӗн, шӗл-кӑваррӑн

Чӗнет, тӗсӗсемпе ҫиҫе-ҫиҫе...
Вара эп, кӳренсе кайса, салхуллӑн 
Ёсӗклеме пуҫларӑм... Эх, асап!
Тен, чылайччен пыратчӗ пуль ҫав х у р л ӑх — 
Килетчӗ ушкӑн пӗлӗт капланса...

Анчах, пуҫран шӑлса, ҫапла каларӗ 
Я л тимӗрҫи — Х ура М ӗтри пичче:
—  Кур: асамат, сӳнсе, ҫӗре тумларӗ — 
Ш ы ра ҫав тӗссене эс ҫӗр ҫинче...
Эп лӑплансах ҫитменнине кура-ши:
—  А тя-ха,— терӗ,—  тимӗрҫ лаҫҫине.
Эппин, эс, ҫӗмел пуҫ, Энтип таврашӗ? 
Илтсеччӗ сӑвӑҫ пулӗ хенине. 
Ш ухӑшласассӑн, эп те, эс те, шӑллӑм, 
Т уятпӑр пуль пӗр ӗмӗт ӑшшине...
Тӗкки шалта хускалчӗ ш ӑлтӑрт-ш ӑлтӑрт— 
Кӗретпӗр хӑрӑм сӑрнӑ лаҫ ӑшне.
Эй, тимӗрҫӗ лаҫҫи —  асамӑҫ пӳрчӗ!
Эп тав тӑватӑп ырӑ мехеле:
Кунта кӗме тахҫан ман кӑмӑл пурччӗ — 
Чӑнах илемлӗ ӑшӗ ун епле!
Мӗскер-мӗскер кӑна кунта курмастӑн —
Ёҫ хатӗрӗ анчах ҫӗр тӗрлӗ, тен?!
Кашнин пӗлтерӗшне уҫасшӑн ӑстӑн —
Асли мӗн каласса ҫунса кӗтен.
Сехӗрленсе те тӗлӗнсе итлеттӗм 
Лаҫра ҫуралакан сасӑсене...
Х аль — ҫиҫём сирпӗтсе, султтан ӳхлетрӗ, 
Пуҫларӗ мӑлатукӗ ташшине.
Х аль — вӗркӗч авӑрне мана тыттарнӑ! — 
А на аялалла пусмассерен,
Вулкан ҫӑварӗ магмӑна тустарнӑн,
Сывлать пек ахӑрса вӗре ҫӗлен.
Вучахалла пӑхатӑп та куратӑп:



А к ҫакӑнта-мӗн аннӑ асамат.
Ҫак тӗссене нимрен ытла юратӑп —
1 ав, ӗмӗте чӑн тунӑ ыр самант! 

Илемлӗн улшӑнать пӗр вӗҫӗм ҫулӑм— 
Е  хӗрлӗ вӑл, е симӗс те сенкер.
Ҫын аллинче ӗҫлет вӑл тӑрӑшуллӑн — 
Х ӑруш ӑ мар! Ҫакна, Энтип, сӗнкер... 
Т арланӑ хам, ҫапах епле хаваслӑ — 
Хаш-хаш! сывлаттаратӑп вӗркӗче.
Эп ҫутҫанталӑк евӗр халь хӑватлӑ — 
Ҫӗн хӗвелсем ҫутасшӑн пек кӗҫех... 
М ӗтри пичче хӗскӗччипе типтерлӗн 
Илет вутри хӗп-хӗрлӗ тимӗре,
А вать те лапчӑтать ӑна ӗнерлӗн — 
й ӗ р  хӑварса вӗҫет хём тӗттӗмре.
Ш ӑп ҫавӑн чух чунтан сава пуҫларӑм 
Ҫын чӗртнӗ асамат кӗперрине. 
Чӗрӗлӗхри чёр сӑрсене куҫларӑм 
Анкарнӑ май вёсен килёшӗвне.
Ват ҫын сӑмахӗ маншӑн пулчӗ имлӗ: 
Этем те ҫутҫанталӑк ӗҫёнче 
Сӳнми илем палӑрӑмне эп тимлӗн 
Ш ыра пуҫларӑм аслӑ ҫӗр ҫинче. 
...Калча йӗппи, хёрсе ҫитсе шӑтсассӑн, 
Уссе кайса пучахлансан хитре,
Эп, вӑрттӑн ӑмсанса, сывлатӑп ассӑн, 
Куҫа карса илет вӗри тётре...
Мён чухлӗ тёс хирте! Вӗсем пӗр вӗҫӗм 

Улшӑннине сӑнанӑн савӑнса 
Калатӑп: акаканӑн тертлӗ ӗҫӗ 
Ялан — ҫултан-ҫул — пытӑрччӗ ӑнса. 
Вӗҫсе шур пӗлётсен ҫӗмелӗ айӗн 
Х ӑватлӑ кӗмӗл кайӑкпа инҫе,
Ҫёр сӑн-питне ҫӳлтен курма пит лайӑх 
К ӑнь пуличчен ҫав ёмӗт сӑпкинче.

6. В. Энтип. А лӑри асам ат. 81



Анчах ку — маншӑн мар. М ан ырлӑх кансӗр -  
Ярхан ярса кӗпе ҫухавине 
Тусанлӑ сукмакпа эп утаканччё 
Ҫара уран ӑрш аллӑ хир енне.
Пӗлетӗр, йӑлтӑр-йӑлтӑр асаматӑн 
Ик аякки сип-симёс те хура.
Эп ҫавӑнпа ем-ешӗле саватӑп,
Х ура тӑпра тёсне — ҫавна курах.
Ыраш пусси, пиҫме пуҫланӑн пӗрчӗ,
Лӗп ҫил хир тинӗсне хумхантарсан,
Х ӑй —  асамат кёперё: чӑн та, пӗртте 
Тӳперинчен вӑл кая мар, курсам!
Тухатӑп-и хире пыл ҫунӑ хыҫҫӑн,
Кӗретӗп-и вӑраннӑ вӑрмана —
Куҫсем умне ан курӑнтӑр ҫех хыркӑн! — 
Кашни ӳсентӑран тӑван мана.
Йӑх пуҫӗшӗн тӗнчемёр пулнӑ чунлӑ:
Элчел ҫитсен те «кайнӑ» вӑл, вилмен... 
й ӑл т  — йывӑҫ та, ҫӑлкуҫ та, вут та, чул та — 
Чёрӗскерсем, ҫынран тип шар кӗтмен.
Килес этемшӗн юлтӑр пур иленкё —
Чечек вӑййи, ҫаран, каш-каш вӑрман...
Те ҫавӑнпа эп илемпе киленнӗн 
Сӑлтавсӑр пӗр турат хуҫса курман.
...Кӗрхи вӑрман — тӗссен сӳнми пушарё! 
Илемшӗн, ҫутҫанталӑк, тав сана!
Нихҫан кунта ан ҫиттӗр вут-хём шарӗ — 
Ҫунсан та ҫунтӑр сӑр шевли кӑна.
Кӗрхи сӑрсем...

— Кала-ха, ҫутҫанталӑк:
Аҫтан тупатӑн эсё вӗсене?
М ухтавсӑр ӑвӑс... Ватӑ, хӑрӑк, тайлӑк,

Ю ман ҫумне тӳнес пек тӗршӗнет.
Анчах епле хаваслӑн, тараватлӑн 
Ҫулҫисене вӑл парнелет ҫёре! —



Элчел ҫитнишӗн кулянмасть-тӗр ватлӑх: 
Кашнн ҫулҫи ун — ҫулӑмлӑ чӗре.
Ш ур акӑш евӗр хурӑн та вӗҫтерчӗ 
Тӗкленнӗ чӗпсене кӗрхи ҫилпе. 
Пике-пилешён те ҫук пулӗ терчӗ — 
Ш ӑрҫисене тирет ҫӗлен ҫиппе.
Уяв тумне тӗрленӗ, пӳштӗр сӑрнӑ,
Хӑлхи алки тата епле хитре! —
Т уя кайма васкать нар пек пӳ-сӑнлӑ 
Инке-кӑгтчанкӑ хӳтӗ ӗшнере...
Ҫак ырлӑха, ҫак илеме тирпейлӗн 
Упрасчӗ пирӗн ёмӗрсем валли —
Пӗр калчана, пӗр турата тиркевлӗн 
А н тӗкӗнтӗрччӗ чунсӑр ҫын алли.
Анчах та ҫын хени хӑш чух киревсӗр...
Те чунӗ кӳтнёрен хаярланса, 
Суккӑрланать те, урнӑ выльӑх евӗр,
Хӑйне юн панӑ амӑшне манса,
Манса ҫех мар пуль, курайми пулса,
Хӗн кӑтартать... Йӗпренчӗклӗн кулса, 
Сӳлккерехскер, вӑл тӗп тума ӑна 
Х аяррӑн  хатӗр, ирёк пар кӑна...
...Кӑҫал ҫанталӑк тӑчӗ шутсӑр шӑрӑх. 
Х авш арёҫ йывӑҫсем, ӗнет ана.
Кӗтмен ҫӗртен ӳкер сӳнмен пӗр шӑрпӑк — 
Ҫав самантра вирт кайӗ таврана.
...Хула канатчё: ӗҫ эрни вӗҫленнӗ, 
Сасартӑк репродукторта: «Пушар!
Пурте пӗр харӑс, пӗр пулса, ҫӗкленӗр — 
Вӑрман ҫунать!.. Васкавлӑн пулӑшар!..» 
Вара — асар-писер, сехмет пуҫланчӗ, 
Ҫынсем каларӗш, вӑрҫӑри пекех.
Пуҫ ҫийӗн тётӗм варкӑшса капланчӗ,
Умрн вӑрман та курӑнмасть текех. ^
Каҫса ҫӗршер-пиншеррӗн А тӑл урлӑ,



Ҫӗклентёмӗр хаяр ҫапӑҫӑва.
1ек ҫук пуль ҫӗр ҫинче кун евӗр хурлӑх! 

Эх, тӗтӗмӗ, шӑрши епле ҫӑвак...
Епле хӑрушӑ! Урнӑ вут эсрелӗ 
Ахӑраш са асать чӑтлӑхсенче —
Вӗре ҫӗлен ҫич пуҫлӑ, ҫич хӳреллӗ — 
Вутпа, хӗмпе сывлать мӗнпур енче.
Тӳнет те ахлатса вут хыпнӑ йывӑҫ — 
Кӗл-тӗтӗм ҫёкленет тӳпе таран.
Умра, хыҫра, ҫӳлте, ҫёрте — вут! Йывӑр. 
Сывлатпӑр тӗтӗмпе аран-аран.
Тин ҫех вирт кӗтӳне хупӑрласаччӗ — 
Х аль хӑй вӑл тыткӑна илет пире.
Тин ҫех, тин ҫех вут сылтӑмра асатчӗ, 
Х аль — ҫавраҫилӗ урӑх ӗшнере.
Куҫа шӑлса та чыхӑнса кёретпӗр 
А такӑри пекех пуль ҫав вута.
Ҫӗнетпӗр ҫӗнессе —  пурте пӗлетпӗр, 
Ҫапах... кӑшт шикленетпӗр, тупата. 
Кӗрлет хӑрушӑ ҫулӑм. Вӑхӑт-вӑхӑт 
Вӗҫет пуҫ ҫийӗн мина — вутпуҫҫи. 
М екӗрленет бульдозер —  хурҫӑ вӑкӑр 
Т анк пек, кӑклать йывӑҫсене ҫёҫҫи.
Ёҫлет вӑй ҫитнӗн пуртӑ, ҫивӗч пӑчкӑ, 
Брандспойт пӗрӗхтерме пуҫлать шывне. 
М инӗретет йӳҫ сӗрӗм. Ш утсӑр пӑчӑ.
А к йӑванать пёри, тепри — тӳнет... 
Анчах — чакмастпӑр, тӳнессе пӗлсен те, 
Тискер вӑя памастпӑр алхасма:
Вӑл, чармасан, йӑлтах ҫунтарӗ-ӗнтӗ, 
Чӗрӗлӗхе пултарӗ тӗп тума!
...Виҫ талӑкран вут парӑнчӗ. Ш ӑп пулчӗ. 
Вӑл аснӑ вырӑн пушӑ, хуп-хура.
Ҫулне унне ӗҫчен, хастар йыш пӳлчӗ 
Х ӑй ирӗкӗпеле, приказсӑрах.



А така хыҫҫӑн ҫурӑк, ҫунӑк тумлӑ,
Х ура пит-куҫлӑ йыш канма ларсан, 
А халь шывпа пирус йӳҫҫи те тутлӑ, 
Паллах, пӑсмасть ытти-хӑтти пулсан. 
Ҫар пек йыш хушшинче эп асӑрхарӑм 
Ним тӗлӗнмесӗр ҫамрӑк 1 айӑра — 
Пухусенче юрланӑн Виктор Х ара, 
Пуҫларӗ вӑл ҫынсем илтмен юрра...
Т е кӑмӑл ҫӗкленни вӑй пачӗ: темшӗн 
Эп куртӑм ҫӗнӗлле ӗҫченсене —
Ҫак ҫӗр ҫинчи ытарайми илемшӗн 
Вута кӗме те хатӗр ҫынсене.
Вут чӗртекен... килтех ларать, киревсӗр, 
Ш ӑлкаласа ват тулнӑ тип варне,
Каяш  лӳксе анранӑ выльӑх евӗр 
Йӗклентерсе йӗпренчӗк ҫӑварне. 
...М ӑкӑрланать хура, пуш-пушӑ лаптӑк 
А рлан тӑпри таран ҫӗр ҫуннӑран. 
Ш ӑтаяс ҫук, тӗрӗссине калас-тӑк,
Кунта ҫур ӗмӗр тилпӗрен, мӑян.
М ан шухӑшпа, ку пӗчӗк Хиросима,
Ман шухӑшпа, ку — асӑрхаттару... 
Анчах та таврара — ем-ешӗл ҫимӗк, 
М айлах пек тӗнчере лару-тӑру.
Анчах та... тӗпсӗр тӳперен кӗр-ҫурлӑ 
Кӗрлев илтсен, илеп иккӗленсе:
Мӗн пулё, Прометей парни —  чӗр ҫулӑм 
Айван е ирсӗр аллине лексен?..
Ҫапах ӑспа ырра эп ӗненетӗп,
Умри хастар ҫынсен пуласлӑхне, 
Чӗрӗлӗхе куҫ пек упрассине те 
Ҫынпа ыр ҫутҫанталӑк туслӑхне.
...Кӗрхи ҫилсем хӗвел пуси татаҫҫё — 
Ш ур пир валли хутасшӑн пулмалла. 
Тӗссем ҫаплах сӳнеҫҫӗ, ҫуралаҫҫӗ.



Ҫанталӑк сивӗтет — юр ҫумалла. 
Такамш ӑн ҫак ыр вӑхӑт чухӑн пек-тӗр, 
Кнчем пуль хӑшпӗрне хура кӗрте.
Анчах та ҫут тӗсрен пулать-ҫке спектр: 
Курма пӗлсен, сӑр пур мӗнпур ҫӗрхе. 
Х ирте ешерчӗ уҫӑм — симӗс шуҫӑм. 
Сап-сарӑ улӑм урисен ҫути 
Чи тӗттӗм каҫ шевле сапать пек уҫҫӑн — 
Патнех пырсассӑн, курнӗ йӗп ҫӑрти. 
Пӗсехине ак илемлетрӗ карӑк,
А саматран мӑя туса ярса.
М ӗлтлетрӗ тилӗ ӗшнере каваррӑн.
Вӑрман кӗтет мана, палас сарса.
А натӑп вар тӗпне. А сра — ҫӑв ирӗ:
Типсе ҫитмен-ха сывлӑм, ҫавӑнпа 
Ҫеҫкеллӗ курӑка ҫулатӑп вирлӗн 
Ҫӗлен сӑнни пек ҫивӗч ҫавапа.
Ҫ ӑвар типсен — валак умне. Вӑл — ҫывӑх. 
Тапса тухать ҫӑлкуҫ сӑрт айӗнчен.
Т ултар  та шӑнкӑр-шӑнкӑр йӗкёр ывӑҫ — 
Тутан ҫӗр сӗтекне ӑш каниччен. 
Пӗррехинче асаматпа имлерӗм 
Унта эп ывӑҫран пӗр пикене,
Унччен илтмен ачаш сӑмах итлерӗм — 
Ҫитмерӗ йӗкӗр ывӑҫ иккӗне...
Анчах та хальхинче вар тӗпӗ... типӗ... 
Валак та ҫук — чул ҫех выртать умра.
Ун лӗпкине варланӑ темшӗн тикӗт...
—  К аҫар, ҫӑлкуҫ, ҫитменшӗн вӑхӑтра. 
К аҫар яш чух йӑмра лартма пӗлменшӗн 
Х ӳкле сассиллӗ валаку тавра.
Х аль  каҫару ыйтни, пӗлетӗп, мелсӗр: 
Типни тепре шаркамӗ валакра...
Я л пурнӑҫӗ кунта, санран пуҫланнӑ.
Х аль шыв тени юхса кёрет пӳрте.



Тен, ҫавӑнпа сана ялйышӑм маннӑ — 
Ҫӗн ҫул эс тупнӑ, вӑтанса, ҫӗрте... 
Эппин, ман евӗр эс те кайнӑ, тусӑм, 
Аҫта чунтан кӗтеҫҫӗ —  ҫавӑнта?
Х аль эс ҫӑлкуҫ-ши е пураллӑ пусӑ,
Е  тинӗсе юхатӑн ҫаврӑнса?..

...Ҫӗн ҫул мана Чӑвашьене ҫитерчӗ, 
Вӗрентрӗ ҫёр чавма, бетон ҫӑрма,
Ҫӗн ҫӑлкуҫсен шывне савса ӗҫтерчӗ, 
Вӑй пачӗ йывӑр чух тӳсме-чӑтма.
Кив кимӗ айӗнче чӗтренӗ чух та,
Ҫӗр каҫнӑ чух паркра е пристаньре 
Чёрепеле пулас темен эп чухӑн, 
Х ӑртман пуль ҫутҫанталӑка пӗрре... 
Ҫуртсем те илемлетрӗм, электрон та 
М анпа туслашрӗ аслӑ заводра.
Пулсан та сӑввӑмра редиф * е рондо** 
Ҫӗнӗлӗхе шырарӑм пурнӑҫра. 
Ш ырарӑм ҫех-и? Ҫеҫпӗл хушнӑ евӗр 
Ёҫлерӗм эпӗ, ҫанӑ тавӑрса.
...Урам. Чӗр юхӑм. Моторсен кӗрлевё. 
Ҫӳретӗп тунӑ ӗҫёме курса.
Умра — эп илемлетнё филармони. 
Унта кёрсе тухатӑп ҫула май.
Театрта пырать, тен, «Ш ывармань»-и 
Е  «Арҫури»... Кӗретӗп. Ҫын нумай. 
Асамлӑ кёвӗ. Балерина тёк пек 
Вёҫет — епле кӳлемлё кӳлепи!
Епле черчен! Чим, ан сывла, ан тёкӗн 
Ванма пултарӗ чӑнкӑрт! илемпи.
Кунта та аннӑ асамат кӗперӗ,

* Т у х ӑ ҫ  халӑхӗсен поэтикин форми.
** Ф р ан ц и  сӑввисен форми.



Кунта та — вӗҫсӗр ҫӗнелӳ тӗнчи.
Сасартӑк прима хускалать чиперрӗн, 
Чӗрне вӗҫне тӑрать — ун ӳтӗнчи 
Х евте шырарӗ кӗвӗ, ҫунатланчӗ,
Вара — ҫӗкленчӗ, вӗҫрӗ ҫӳлелле: 
А саматран ҫул турӗ темелле...
Вӑл анасса кӗтет, ав, яш атланчӗ.
Кашни хусканура мӗн чухлӗ шухӑш,
Мӗн чул ачашлӑх, ирӗклӗх, илем!
Мӗн чул хӗрӳлӗх, ҫамрӑклӑх та шухлӑ-1-' 
М ухтав, илемшӗн ҫунакан этем!
Ҫак кермене те эпӗ илемлетнӗ —
Кунта кӗрлет халь опера, балет,
Ёмӗтсене кунта эп ҫӗнӗлетнӗ,
Ҫӗнетнӗ, тен, хама та, нам пӗлет...
Вутран вӗри ҫухатусен куҫҫулӗ,
Туянуран пин хут тӑварлӑрах...
Ҫиҫмерӗ асамат пек пурнӑҫ ҫулӗ — 
Ш ырарӑм унӑн ҫӑлтӑрне вӑрах.
Пулмарӗ кун ялан хӗвеллӗ, тӗслӗ...
Тӳпе те, Ҫёр те, вӑхӑт та — йӑлтах 
Ҫӗнелнипе илемлӗ... Пурпӗр тӗксӗм 
Ҫӳретӗп шухӑшпа тӑван ялтах.
«Х ура хутпа» хура хыпар килсессён 
Аннемӗрсем йӗни тухмасть асран. 
Телейлӗ пулӑттӑм, манма пӗлсессён 
Мӗн курнине... Ярас пекех ӑсран 
Пуҫра чӗрпекленет те йӗплӗ шухӑш 
Чёре шӑнать тӑм тивнӗ чечекле.
Т е йӳнсёр эп, те айванланнӑ шутсӑр— 
Ҫён ӗмётсемшӗн хама хам чӳклеп...
Ҫавна курах ҫитсе каймасть пуль хытлах 
Ш ӑла ҫыртап, ярас пек макӑрса,
Сив ҫиллӗ, ю рлӑ-пӑрлӑ ҫумӑр хыҫҫӑн 
Ш уралнӑ, ҫурӑк ялавсем курсан...



Сывлӑхӑма кура салтак пулманшӑн 
Х урланнӑ чух ҫак ҫех хута кӗрет: 
Комсомолла ударлӑ стройка маншӑн— 
Ёҫри этемшӗн — пулчӗ малти рет.
Ман ӳсӗме чӗнсен ҫӗн пилӗкҫуллӑх,
Ун ниминче эп кӳлӗнтӗм ӗҫе.
Тухсан та ҫӑвартан хӑш чух вут-ҫулӑм 
Вӑй ҫитнӗ чухлӗ турӑм тивӗҫе.
Х ӑю ллӑ, уҫӑ кӑмӑллӑ пулнишӗн 
Савса пӑрахрӑм ёҫлӗ халӑха —
Ун пӗрлӗхлӗ, мӗльюнлӑ аслӑ йышӗ 
Вӗрентрӗ ӗненме малашлӑха.
Ыратусем ӳссессӗн те чӗрешӗн,
Кунҫул сивви шӑнтсассӑн та ӑса,
Эп ҫӗнелӳшӗн виличчен кӗрешӗп, 
Вилсен те вилӗп, илеме савса.
Аста художник килӗшӳ шырамӗ 
Куҫ хӑнӑхнӑ тӗсре, сӑн-сӑпатра...
Хӗвел таптанӑ Ҫӗр те — чӗрлӗх амӑшӗ 
Ҫуратмӗ вёсене пӗр самантра.
Этем ҫех хӑшкӑлать Ҫӗре (хӑйне те!) 
Илемлён ҫӗнетесшӗн тӗмсӗлсе...
Тӗнче курман сӗмсем савса сӗнетӗп 
Сире, ӗҫри ҫӗршывӑн тӗсӗсем!
Сӑрсен вӑрттӑнлӑхне уҫса, тӗпчевҫӗ 
Ю махрилле «асамлӑ хуранта»
Чӗртет те вӗсене — тӗссем ҫиҫеҫҫӗ 
Цехра, ҫӗн асамат пек курӑнса.
...Ҫавал енче — те ҫурҫӗрён шур каҫӗ?- 
Кӑвак хуппи шевлиллӗ ҫутӑсем.
Сире валли ҫӗн асамат шыраҫҫӗ 
Унта ман ҫывӑх ӑрӑмҫӑ-туссем.
Вёсен хули мана вучах чӗрттерчӗ 
Х ӑй ҫуртёнчи пӗр ӑшӑ кӗтесре.
А н сӳнтӗр унӑн асамачӗ! Терт те



А н хуҫалантӑр ман кӗрекере.
Х аль маншӑн аслӑ ҫӗнелӳ кӗрлевӗ 
Чӑнах та паттӑрла симфониех.
Хӗвел ытамӗнче-и е ҫӗрле-и,
Пӑхатӑп тӗмсӗлсе крансем еннех.
Поэзи тӗнчине чун туртмасассӑн,
Эп ӗҫлӗттӗм унти йышпа пӗрле.
Тунсӑхласа ҫитсен, сывлап та ассӑн 
Тухса утатӑп стройка еннелле.
...А к халь те тӗлӗнсе кайса ҫӳретӗп 
Пин асаматлӑ тракторостройра.
Катмар цехсем ӳсеҫҫӗ ретӗн-ретӗн 
Чӑваш ҫӗршер ҫул тар тӑкнӑ уйра.
Х ӑш  чух эп кӑшт кӗвӗҫерех сӑнатӑп 
Монтажниксен «хӗвеллӗ кастине»:
Вӗсем халь хитререх пиртен —  сӑнпа та,
Ёҫ тумӗпе те: кур-ха каскине —
Сӑн-сӑпата епле маттурлатать вӑл, 
П аттӑрлатать те пулӗ, тупата.
Ах, яшлӑх, яшлӑх!... И ртрӗ вӑл, ҫун, татаЛ' 
Эп таврӑнаймӑп тепӗр хут унта.
Ҫӗн пилӗкҫуллӑх планё, халӑх ӗҫӗ 
Х авхалантарнӑран юрлас килет.
Т ар  тӑкӑттӑм кунтах, анчах поэзи 
Х аль  манӑн юрату, асап, телей.
Талӑкӗпех эп, тупаймасӑр канӑҫ,
Ш ыратӑп ӑшӑ, витёмлӗ сӑмах.
М онтажник ӗҫёнчен те тертлӗ ман ӗҫ — 
Ы тла та йывӑр халь «тума сӑнар»... 
«Эмоци девальвацийӗ»... вулатӑп 
Литхаҫатра. Тен, тёрӗс ҫак чӑнах? —
Е хам эп вӑхӑта туйми пулатӑп,
Е  вулакан ӑнланаймасть мана... 
Касмӑкпала кӑкарнӑ кӑйкӑр евӗр 
Ҫыру сӗтелӗ хушшинче ларса



Х алтан кайсассӑн, ҫӗнелӳ кӗрлевӗ 
Алӑкӑма татах ярать уҫса.
Вара —  поэзи сменинче ҫӳретӗп 
Пин асаматлӑ тракторостройра,
Ёҫчен туссен «чун панчине» итлетӗп, 
Хӑш  чух мана та леккелет кӑра...
Кӑшт каннӑ май шӗкӗлчесе тухсассӑн 
Ҫӑлтӑрсенчен тусан пӗрчи таран, 
Час-час пулать-ха сывлани те ассӑн, 
Ы тла хёрсе кайни те — хушӑран... 
Арҫын йӑли ку: сигарет чёртетӗп,
Кӗрсе ларса чёлёмҫӗсен йышне.
Сунатӑп сывлӑх: «Ёҫӗр ӑнтӑр!» — тетёп, 
Кӑшт шӳтлени аван кун пек чухне. 
Анчах та халь кунта хӗрӳллё тапхӑр — 
Пырать монтаж! Кашни самант шутра: 
К ӑлармалла часрах пӗрремёш трактор! 
К у — пирӗн тивӗҫ, ку — чунра, асра. 
«Ӗҫчен сӑмахӗ хурҫӑран та ҫирӗп»
Тени ӗҫченсенчен анчах килсен, 
Тылламёччӗ пире «куштанлӑх чирӗ»
Е  тухӗччӗ чӗлхе вёҫне кёсен,..
Анчах картран иртсе иртёхекеншӗн,
Т ав, пур райком, горком, обком, ЦеКа. 
...Ю ртан хӑтарнӑ хир калчи пек ешӗл 
Ирхи тӳпе. Кӗретёп ҫӗн цеха.
Вӑрнар каччи, палланӑ газосварщик, 
Ҫиҫтерчӗ ҫиҫёмле асаматне —
Вӗрет ун шевлинчи тӗссен хӑвачӗ!
А са илеп ачалӑх самантне!..
Ҫап-ҫут йӗр хӑварса вёри хём ҫунӑн 
Сопло минорлӑ кёвӗ кёвӗлет —
Ҫын аллинчи асамлӑ симёс ҫулӑм 
Пёр вёҫём ҫуралать, ӳсет, вилет:
Е  мӑкань ҫеҫкилле ҫилпе асать вӑл,



Е  хӗрлӗ ялавла вӗл-вӗлкӗшет,
Е  тимӗр сур.анне ҫуллать асаплӑн,
Е  сӗмлӗхпе хастарран кӗрешет... 
Тӗнчемӗр илемне упрать пек ӗмӗр 
Этем чёри пек ҫунакан вутра.
Сӳнме памасть ӑна хӑюллӑ ӗмӗт— 

Хушсах тӑрать хӗрӳлӗх вӑхӑтра. 
...Ш ухӑшӑмсен фантазилле ҫуначӗ 
Пулӑшнипе пуласлӑха вӗҫеп. 
Сопло-комета тин цехра ҫунатчӗ,
Х аль вӑл — ракета, улшӑннӑ веҫех. 
Тӗлӗнмелле курӑнусем сӑнарлӑн 
Тухаҫҫӗ умлӑн-хыҫлӑн куҫ умне.
Х ура тӗксӗмлӗхрен савса сӑнатӑп 
Эп асамат пек космос шуҫӑмне.
Унта та сварка ҫиҫёмне куратӑп — 
М онтажниксем ӗҫлеҫҫӗ уҫлӑхра. 
Планетӑсем енне вёҫес карапӗ,
Тен, пӗчёкех те мар пуль уйӑхран.
А к  плазма та ҫын ӑстӑнӗшӗн уҫӑ —
Ҫён хӗвелсем ҫунаҫҫӗ тӳпере.
Этем унччен курман тӗссемлӗ шуҫӑм 
Асаматпа кӗтсе илет пире.
...Тёнче пӗр тӗслӗ ҫех текен ҫын чухӑн, 
А на хуран ҫех куракан — пӑван... 
Асамата ҫичче пайланӑ чуххӑм 
Тӗссен улшӑнӑвне курман... айван. 
Поэзин йӑлтӑр хунарне чӗртетӗп, 
Парнелесе хаваслӑх ҫутине:
«Куҫри асаматсем, ан сӳнӗр! — тетёп,— 
Элчел сивви шӑнтмасӑр ҫын чунне». 
Пепкен шевлеллё сывлӑм тӑррӗш куҫӗ, 
Х ёр куҫӗнчи вёри, таса хӗлхем,
Х ёрарӑм  куҫё ҫутнӑ ӑшӑ шуҫӑм — 
Тёлӗнмелле асаматсем хӑйсем.

Ҫын куҫӗнчен хитри ҫук пулӗ, чӑн та, 
Тӗсрен пуян илемлӗ тӗнчере!
Ан сӳнтӗр куҫ шӑрҫи, нихҫан ан шӑнтӑр 
Таса ҫӑлкуҫӗ унӑн сивёре.
Хальччен кун пек эп пурнӑҫа савманччӗ— 
Тен, уҫӑлсах ҫитменччӗ пуль куҫсем...
Т ав  илемӳшӗн, уҫлӑх асамачӗ!
Сире те тав, ҫак ҫӗр ҫинчи тӗссем!


